
Аԥсны Ахада имҩаԥигаз аилацәажәара

2023-2024-тәи аҵарашықәс иазкны
Аԥсны Ахада Аслан Бжьаниа 

сентиабр 12 азы аҳасабрбатә еил-
ацәажәара мҩаԥигеит. Уи азкын 
аҵарашықәс ҿыц алагара аҵара-
дырратә усҳәарҭақәа шазыҟаҵаз.

Аилацәажәара иалахәын Аԥсны 
Ахада ихаҭыԥуаҩ Бадра Гәынба, 
Аԥыза-министр Алеқсандр Анқәаб, 
Ахада Иусбарҭа Анапхгаҩы Абеса-
лом Кәарҷиа, аҵарадырра ус напх-
гара азҭо Аԥыза-министр ихаҭыԥу-
аҩ Беслан Џьопуа, аҵара аминистр 
Инал Габлиа, асоциалтә зҵаарақәа 
рзы араионқәа рхадарақәа ре-
иҳабацәа рхаҭыԥуаа, аҵарадырра 

ақалақьтәи араионтәи аҟәшақәа 
реиҳабацәа. 

Аҵара аминистр Инал Габлиа 
Ахада иҿаԥхьа ажәахә ҟаиҵе-
ит аҵарашықәс алагара иазк-
ны. Уи излаҳәо ала, аҵарашықәс 
ҿыц – 2023 ш. сентиабр азы 
ашколқәа рахь ицеит 2 500-ҩык 
актәи аклассаа, аҳәынҭқарра иатәу 
ахәыҷбаҳчақәа рахь ирыдыркыле-
ит 1 500-ҩык ахәыҷқәа, Аԥснытәи 
аҳәынҭуниверситет иахыԥхьаӡа-
лоуп ашколқәа раушьҭымҭацәа 
650-ҩык, Россотрудничество ак-
вотала Урыстәылатәи Афедера-
циа иреиҳау аҵараиурҭақәа рахь 
ишьҭуп 84-ҩык абитуриентцәа, 
аҵара Аминистррала Урыстәы-
латәи Афедерациа иреиҳау аҵа-
раиурҭақәеи аколлеџьқәеи рахь 
идәықәҵоуп 15-ҩык абитуриент-
цәа: Белгородтәи аҳәынҭқарратә 
университет – 3-ҩык, IT-аколлеџь 
Сириус – ҩыџьа, Нижегородтәи 
аҳәынҭқарратә нџьныр-економи-
катә университет – 10-ҩык.

Аԥхынразы                   арҽеира-
еиҭашьақәыргыларатә усурақәа 

хыркәшан Б.У.Шьынқәба ихьӡ зху 
Аҟәатәи абжьаратә школ №1, Вла-
димир Маршьан ихьӡ зху абок-
си, аиқәԥареи, атлетика хьанҭеи 
Рреспубликатә хәыҷтәы-қәыԥштә 
спорттә школ, К.Ф.Ӡиӡариа ихьӡ 
зху Аԥснытәи аҳәынҭқарратә ли-
цеи-интернат, Калдахәаратәи 
ашкол-интернат, Аракьыҽы 
ақыҭантәи ашкол, Мықәтәи аб-
жьаратә школқәа №1, №2, Гагра 

араион ахәыҷбаҳча «Мрамза», 
Гәдоуҭатәи абжьаратә школ №5, 
ахәыҷбаҳча «Кәыбрыц» рҟны. 

Акапиталтә ргылара Аусбарҭа 
аиҳабы Ҭемыр Агрба иажәақәа 
рыла, 2022 шықәсазы атәыла 
аҵарадырратә усҳәарҭақәа рҟны 
арҽеира-еиҭашьақәыргыларатә 
усурақәа рымҩаԥгаразы ихарџьын 
47 миллион мааҭ, 2023 шықәсазы 
акәзар – 64 миллион мааҭ рыхә 
аилаӡарақәа рнапы рыҵаҩын. Ха-
даратәла абарҭ аусурақәа зегьы 
хыркәшан аҵарашықәс алагамҭа-
зы.

Аминистр иинформациала, 
аҵарашықәс алагамҭазы Аԥс-
ны ашколқәа ирзоушьҭын Аԥсны 
иҭыжьыз арҵага шәҟәқәа 18 272, 
актәи акласс инаркны ажәеизатәи 
акласс аҟынӡа. Уажәы иазԥшуп 
8-9-тәи аклассқәа рзы Урыстәы-
лантәи арҵагатә шәҟәқәа 32 749 
цыра раашьҭра. Уахь иаҵанакуе-
ит амаҭәарқәа 5 (аурыс бызшәа, 
аурыс литература, Урыстәыла аҭо-
урых, азеиԥш ҭоурых, алгебра). 

Аилацәажәараҿы ажәалагала 
ҟаҵан ашколқәраҟынӡатәи, аб-
жьаратәи аҵара асистема иала-
галахарц ақәрақәа ирыдҳәалоу 
еиҭакрақәак. Асҭанда Ҭаркьыл, 
Аҟәа ақ. ахадара аҵара Аусбарҭа 
аиҳабы, лгәаанагарала хышықә-
са инадыркны ҩышықәса рҟынӡа 
хымԥадатәи ашколқәраҟынӡатәи 
аҵарахь инарышьҭуа ақәрақәа 
реиҵатәра аԥыжәарақәа жәпа-
кы аиуеит: ҩышықәса инадыркны 
ахәыҷқәа рхатәы бызшәа еиҳа 
игәныркылоит, насгьы аҭаацәа-
ра қәыԥшцәа рыҩнуҵҟа аде-
креттә ԥсшьара аҟнытә аусурахь 
аҭыҵра апроблемагьы ӡбахоит, 
аԥсуа школқәа рҟны алагамҭатә 
классқәа рырҵаҩцәа рҵара ус 
иаҳагьы аиӷьтәра рылшоит. 

5-6 шықәса ирҭагылоу ахәыҷы 
ашкол ахь дандәықәырҵауа, 
уи алҵшәа маҷны иаанашьҭуе-
ит. Ажәалагала ҟаҵан ашкол ахь 
ахәыҷқәа рдәықәҵара иалагарц 
быжьшықәса рҟынӡа анырхыҵлак, 
абри ӷәӷәала иахылаԥшларц. 

Иара убас аилацәажәа-
раҿы ишьҭыхын ашколқәеи 
ахәыҷбаҳчақәеи рҟны ашәарҭа-
дара азҵаарагьы. Аҵара аминистр 
иҟаиҵаз адырраҭарала ашколқәа 
рҟны ашәарҭадара аҭагылазаашьа 
акыр иҭышәынтәалоуп, хҭыс ҷы-
дақәак ҟамлац. «Школцыԥхьаӡа 
ахьчаҩцәа рықәыргылара ахарџь-
ԥарџь ацуп, абри аҟнытә иаҳа 
еиӷьын ашколқәа авидеохлаԥшра 
акамерақәа рыла реиқәыршәара-
зы хазы апрограмма аус адула-
ра», – иҳәеит Инал Габлиа. Атәы-
ла Ахада адҵа ҟаиҵеит аԥхьа 
иргыланы урҭ рыла еиқәдыршәарц 
ашкол-интернатқәа, анаҩс – Аԥс-
ны егьырҭ ашколқәа зегьы.

Аилацәажәараҿы иара убас ир-
зааҭгылеит арҵаҩцәеи аҵаҩцәеи 
зынио ауадаҩрақәа. Иаҳа иҵарны 
иқәгылоуп арҵаҩцәа разымхара, 
абаҳчақәеи ашколқәеи рҟны аԥ-
суа бызшәа апроблема, ашколқәа 
рҭагылазаашьа, ашколтә авто-
бусқәа разымхара уҳәа убас.

Аслан Бжьаниа, ашколқәа ре-
илахара азҵаара дазааҭгылауа, 
аҵарадырра аҟәшақәа русзуҩцәа 
рнапы ианиҵеит ирыдыркы-
лахьоу аԥҟарақәа ирықәныҟәа-
ларц, ашколқәеи аклассқәеи рҟны 
аҵаҩцәа еиҟараны реихшара ал-
дыршарц.

«40-ҩык аҵаҩцәа аҵара 
ахьырҵауа акласс аҟны ахәыҷы 
иаҭаху ахшыҩзышьҭра иоуам, 
ус анакәха иоуа адыррақәагьы 
хьысҳахоит. Абасеиԥш ианыҟоу, 
ашкол ахьӡ-аԥша лацәажәашьас 
иамоузеи?» – иҳәеит Ахада.

Аҳәынҭқарра Ахада иаҵишьит, 
абри аиԥылараҿы ишьҭыхыз 
азҵаарақәа реиҳарак аекономи-
ка ишахьыԥшу. Убас, ашколқәа 
рҟны арҵаҩцәа разымхара азҵа-
ара аҭыԥ ақәҵаразы ишьҭыхтәуп 
ауалафахәы, аҵараиурҭақәа иры-
гу-ирыбзоу ҟаҵалатәуп, аклассқәа 
иаҭаху маҭәа-ҩыҭәала еибыҭа-
латәуп, иаахәалатәуп ашколтә ав-
тобусқәа, ақыҭа мҩақәа рҭагыла-
заашьа рҽеилатәуп, аха абарҭқәа 
зегьы ирҭахуп аԥаратә малқәа.

Аилацәажәара еихшьалауа, 
Аслан Бжьаниа иазгәеиҭеит иҟаҵоу 
шмаҷымгьы, иҵегьы аус зыдулатәу 
азҵаарақәа шыҟоу. Аҳәынҭқар-
ра Ахада рнапы ианиҵеит окти-
абр нҵәаанӡа абарҭ азҵаарақәа 
иахьынӡауа рҭыԥ иқәырҵарц.

Иара убас Бжьаниа иаҵишьит 
ахәыҷқәа рспорттә, рдоуҳа-цәаҩаб-
зиатә ааӡара хшыҩзышьҭра шаҭаху 
агаџьетқәеи «амҩақәеи» иҟарҵо 
анырра бааԥсы рацәыхьчаразы. 
Аҳәынҭқарра Ахада иара убас 
ирыдиҵеит ҷыдала иахылаԥшларц 
ашколқәа зегьы рҟны аспорттә 
залқәеи ашҭақәеи рҭагылазаашьа.

«Ахәыҷқәа рааӡареи ами-
лаҭ ргәабзиареи – ҳҳәынҭқарра 
аҿаԥхьа иқәгылоу акырӡа зҵаз-
куа ауснагӡатәқәа ируакуп», – 
иаҵишьит Ахада.

 Агыгшәыгқәа ирҿаҵахәхаз

Дахьаԥсуаз азы
Уи лгәалашәара ҳаҭыр 

ақәырҵарц уахь инеит Очам-
чыра араион ахадара аиҳабы 
Беслан Бигәаа, Цаца Казанба 
лыуацәа, лҭынхацәа, ауаажәлар, 
ашколхәыҷқәа.

Очамчыра ақалақьтә библио-
текаҿы имҩаԥысит Цаца Ка-
занба илызкыз агәалашәаратә 
хәылԥазы. 

Уаҟа дықәгылауа, Беслан 
Бигәаа иазгәеиҭеит Цаца Ка-
занба илзыруз, ишлызныҟәаз, 
ақырҭуа фашистцәа хыԥхьаӡара 
рацәала иҟарҵоз ацәгьоурақәа 
ишыруакыз. 

«Ҳара ахаангьы иаҳхашҭуам 
ҭаацәаныла ианықәырхуаз, аԥ-
сышәала иахьцәажәоз азы ма-
цара иреихсны ианыршьуаз аҭо-
урыхтә трагедиақәа. Абарҭ ауаа 
рфырхаҵара ҳгәаҵаҿы науна-
гӡа иаанхоит», – иҳәеит Бигәаа. 

Ашколхәыҷқәа аибашьра иаз-
кыз ажәеинраалақәа ирыԥхье-
ит, лыуацәа-лҭахцәа лабжышла 
илгәаладыршәон Цаца Казанба 
лыԥсҭазаара иамадаз ахҭысқәа. 

Абраҟа иааҳгоит «Очамчы-
ра: 1992-1993 шықәсқәа рзы 
ампыҵахалара амшқәа» ҳәа 
Инга Казанба лышәҟәы аҟнытә 
цыԥҵәахақәак:

«Сентиабр 16 азы аԥсуаа 
ажәылара иандәықәла, Очам-
чыра аҭыԥантәи ақырҭцәа рых-
шыҩ иахыҵит, шьоураха ирысит. 
Урҭ Аԥсны аанырмыжьыр ада 
ԥсыхәа шырмоуа рцәа иана-
лашәа, ақалақь аҟны аԥсуаа 
зегьы ршьра иалагеит. Инеит 
санду лыҩны ашҟа, илеихс-
ны дыршьит, лыԥҳа аиҵбы, сан 
лаҳәшьа Цаца Казанба ишәҭа-
ху лзыжәу ҳәа Цагератәи аҳә-
са дрымҵарыжьит. Уи лаба-
ла, хаҳәла илысуан, лыхцәқәа 
дрынкны ддырҳәазон. Ауаа 
еизеит, игыланы иахәаԥшу-
ан аԥсуа ԥҳәызба илзааргоз, 

30 шықәса уажәаԥхьа, 1993 шықәса сентиабр 16 азы, Очам-
чыра авокзал ашҭаҿы игыгшәыгхаз ақырҭцәа жәпаҩык амца 
лыцраҵаны дырблит аԥсуа патриотка Цаца Казанба.

дышдыргәаҟуаз, аӡәымзар 
аӡәгьы иҿыҵымшәеит: «Ус 
ҟашәымҵан!». Сан лаҳәшьа, 
абас ааӡаб шылхылгозгьы 
илҳәац лҳәон: «Ҳара, аԥсуаа, 
ҳаиааиуеит, ҳиашоуп, ҳаҳтәқәа 
ирласны иаауеит, шәаргьы 
шәахьдырхәуеит: Аԥсны –ҳара 
ҳадгьыл ауп!». Арҭ ажәақәа урҭ 
иаҳагьы идырхагеит. Зыԥсы 
злышәшәахьаз авокзал ашҭахь 
дааганы амца лыцрарҵеит. Лара 
илҳәац лҳәон: «Ари ԥсыуа дгьы-
луп, ҳара ҳтәқәа аиааиуеит!». 
Убасҟан гәыла ԥҳәыск ҿаалҭит: 
«Аԥсуаа ас ибылӡом, абыл-
тәы лықәышәҭәа». Егьи агәыла 
убасҵәҟьа дагьныҟәеит…»

Цаца дҭахеит инықәырԥшшәа 
аҽнышьыбжьон асааҭ 1 азы. 
20 минуҭ ааҵуаны лгәылацәа 
ҩыџьа – Роман Зарақәуа, Џьам-
бул Харчилава (урҭ агәыла ӡӷаб 
хәыҷы илбон), ашьа иазхьуаз 
рыцрыԥсса Цаца лан абырг – 
Жениа Алиас-иԥҳа дыршьырц 
инеит. Аҳәызба дарганы, иле-
ихсны дыршьит. Лыԥҳа еиҳабы 
Цуца убасҟан агәылацәа рҟны 
лҽылҵәахуан, лан лыбжьы лаҳа-
уан.

Ахәылԥаз асааҭ 10 рзы аҟара, 
лаҳәшьа аиҵбы илзыруз атәы 
акгьы лзымдырӡакәа, алашьцара 
лҽалакны авокзал ашҭа дықәсу-
ан. Авокзал иаҿаз амардуанқәа, 
адәқьан хәыҷқәа рҿаԥхьа итәан 
жәаҩыла ақырҭуа гвардиаа, аха 
урҭ уи длаԥшықәрымҵеит. Цаца 
дахьҭадырхаз макьаназы амца 
мкьаҭацызт. 

Цаца лкәакьацәа ашьҭахь 
ауп уи дахьырблыз аҭыԥ аҟны 
шьыҵәрак лыхцәы анырыԥшааз. 
Мызқәак анааҵ ашьҭахь абарҭ 
ахцә шьыҵәрақәеи аҩны иа-
анхаз Цаца лымаҭәақәеи лани 
лаби рывараҿы анышә иамадан. 

Акьыԥхь иазирхиеит 
Б.ҚАЏЬИА

Аԥсны ажурналистцәа Реидгыла 
иргәаланаршәоит

Аиааира – 30 

Аԥсны Аҳәынҭқарра ажурналист-
цәа Реидгыла иргәаланаршәоит ҳаз-
ну ашықәс март 30 азы ишрылаҳәаз 
«Аԥсны жәлар Рџьынџьтәылатә еи-
башьра идырым аҭоурыхқәа» ате-
мала ажурналистцәа иреиӷьу ру-
сумҭақәа ирызку арҿиаратә конкурс.

Аԥсны Аҳәынҭқарра ажурна-
листцәа Реидгыла иара убас ир-
гәаланаршәоит ҳазну ашықәс азы 
аконкурс шеицымҩаԥырго Аԥсны 
Аиааиреи Ахьыԥшымреи Рымш 30 
шықәса ахыҵра аныҳәа азгәаҭара-
зы Аҳәынҭқарратә комиссиеи дареи. 
Абри аҟнытә, аконкурс аԥхьахәқәа 
рфонд иазҳаит ҩынтә рыла, иа-
гьартәоит 300 нызқь мааҭ.

Ишәыдаагалоит аконкурс Аԥҟа-
рақәа хазы игоу рпунктқәа.

Аконкурс ахь ирыдыркылоит 2022 
шықәса декабр 1 инаркны 2023 
шықәса октиабр 30 азынӡа аԥ-
сышәала, урысшәала иҩу, акьыԥхь-
тә, Интернет-ҭыжьымҭақәа рҟны 
икьыԥхьу, ателехәаԥшреи арадиои 
рефир ала идәықәҵоу, иара убас 
аҳәаанырцәтәи атәылақәа ринфор-
мациа массатә хархәагақәа ирну 
астатиақәа, аочеркқәа, аинтерви-
уқәа, арепортажқәа, адокументтә 
фильмқәа. 

Ажурналистцәа рҩымҭақәа рзыр-
кыр ауеит: 

– Аԥсуа ар хазы игоу аибашьцәа;
– аруаа рыҟәшақәеи архәҭақәа 

рыхкқәеи; 
– хатәгәаԥхарала аибашьцәа, 

ахатәгәаԥхаратә хеидкылара;
– ақалақьқәеи ақыҭақәеи рхы 

рақәиҭтәразы ажәыларақәа;

– аибашьра аан атәылахьчара 
Аҳәынҭеилакы амаҵзурақәа русура;

– агуманитартә усқәа;
– амедицина-санитартә маҵзу-

рақәа, атыл уҳәа русура;
– аинформациатә еибашьра, 

аиҿцәажәарақәа.
Аконкурс рхы аладырхәыр рыл-

шоит авторцәа, мамзар гәыԥҩык 
авторцәа, иара убас хазы игоу аре-
дакциақәа. 

Ателе-радиоматериалқәа акон-
курс ахь инарышьҭуеит CD,DVD-дис-
кқәа, мамзаргьы афлеш-ҭаҩгақәа 
рыла.

Аконкурс аихшьалақәа рыҟаҵа-
разы Аԥсны ажурналистцәа Реид-
гыла еиҿнакаауеит ажиури, насгьы 
аиҵбыраӡатәи ажурналистә еиҿкаа-
рақәа рмаӡаныҟәгаҩцәа рахь аҳәа-
ра ҟарҵоит ажурналистцәа Реидгы-
ла ашҟа иаарышьҭырц убри ажиури 
алахәылацәа ркандидатурақәа, аха 
амассатә информациатә хархәа-
гақәа русзуҩцәа рхыԥхьаӡарахьтә 
акәымкәа. 

Амассатә информациатә хархәа-
гақәа рредакциақәа иалырхыз, 
аиҵбыраӡатәи ажурналисттә 
еиҿкаарақәа рнапхгаҩцәа, рмаӡа-
ныҟәгаҩцәа рнапы зҵаҩу, мамзар-
гьы рхала инаргаз аматериалқәа 
аконкурс ахь ирыдыркылоит 2023 
шықәса октиабр 30 азынӡа абри 
аҭыӡҭыԥ ала: ақ. Аҟәа, Ажәанба 
имҩа 9, ауада 105. Аҭел: 226-20-12; 
+7940 997-43-46.

Аԥсны Аҳәынҭқарра 
ажурналистцәа Реидгыла

Б р и а н с к  а қ а л а қ ь  а ҟ н ы
 Аԥсныпресс. Цәыббрамза 17 рзы 

Брианск ақалақь ахада Марина 
Дбари Бриансктәи ақалақь ахадара 
аиҳабы Алеқсандр Макарови  ақа-
лақь Амш азгәаҭара иазку аныҳәатә 
усмҩаԥгатәқәа рылахәхаразы иааз 
ҳаҭыр зқәу асасцәеи аиашьаратә қа-
лақьқәа рделегациақәеи официалла 
рԥылара мҩаԥыргеит, ҳәа адырра 
ҟанаҵоит Аҟәа ақалақь Ахадара ао-
фициалтә саит. 

Аҟәа ақалақь Ахадара аусзуҩ 
Ирина Шониа Аҟәа ақалақь ахада 
Беслан Ешба  Брианск ақалақь Амш 
инамаданы иааишьҭыз адныҳәала-
ра даԥхьеит. «Ақалақь ауааԥсыра 
реизҳазыӷьара ахьӡала аусеицу-
ра ацҳақәа бжьаҳҵоит, адыррақәа 
рыла, акультурала, аԥышәеимадара-
ла аусқәа еиҿаҳкаауеит. Акыр ҳаҭыр 
ҳзақәуп аиҩызаратә, аимабзиаратә 
еизыҟазаашьақәа. Ари амш азы азин 
сышәҭозар, Брианск ақалақь аҭын-
чреи аизҳазыӷьареи азеиӷьасшьар 
сҭахуп!» иазгәаҭоуп Аҟәа ақалақь 
ахада иҟаиҵаз адныҳәалараҿы. 

Аҭоурых шьықәгылоуп ахьыӡқәа 
рыла, ауаа роуп иара зхылҿиаа-
уа, наунагӡа хашҭра ақәымкәан 
иҟазҵо. Аҧсны Жәлар рџьынџь-
тәылатә еибашьраҿы ҵҩа рымам  
иҿырҧшыгоу ахҭысқәа. Аҭынч 
ҧсҭазаараҿы «ашьац ҟьацырҳәа 
ишәаны иқәымгыло» ҳәа аҧсуаа 
иззырҳәоз ауаа  ифырхацәаны, 
агәаҕьра ду аазырҧшуа уааны 
рхы анаадырҧшуа. Урҭ дреиуо-
уп  иахьатәи сфырхаҵа Земфира 
Кәыҵниаҧҳа. Земфира Кәыҵни-
аҧҳа диит Очамчыра араион 
Аҭара ақыҭан. Ф-ҩык ахшара 
иахьрызҳауаз аҭаацәараҿы ач-
чаҧшь еихсыҕьӡо-
мызт, лафҳәаран, 
шәаҳәаран-аҭа -
ацәара ду 
аџьџьаҳәа еилан. 
Ҧшьҩы-аҧацәеи, 
ҩыџьа аҭыҧҳацәеи 
рҭаацәа иргәадураны 
ирызҳауан. Ани аби ракәзар 
рымчи рылшеи иамеигӡе-
ит ирыхшаз иахәҭоу аҵара 
рҵарц, анаҩс иреиҳау аҵа-
раиурҭақәа ирылгарц азы.

Земфира, дхәыҷы аахыс  
лхы ззылкырц илҭахыз аме-
дицина акәын, лара лзы акыр 
аҵанакуан ауаа реиқәырха-
ра, рыхәшәтәра. Убри аҟынтә  
дҭалеит Шәачатәи амеди-
цинатә коллеџь, дагьалгоит  
афельдшер иазыҟаҵара лы-
маны. Аамҭак азы Шәачатәи 
ахәышәтәырҭаҿы аус луан, 
анаҩс Аҟәатәи ареспуб-
ликатә хәышәтәырҭахьы 
диасуеит, аибашьра ал-
гамҭазҵәҟьа диасуеит ар-
ратә санаториа ашҟа ме-
диаҳәшьас. «Аҧсҭазаара 
ықәҳа ицон. Ақырҭқәеи аҧ-
суааи  реиҿагылара еиҳау 
акахьы ишкылсуа атәы иа-
лацәажәон, аха аҵыхәтәа-
нынӡа агәрагара уадаҩын 
аибашьра иалагаҵәҟьоит 
ҳәа» азгәалҭоит аветеран. 

Земфира лҭаацәа еснагь Аҧс-
ны амилаҭтә-хақәиҭратә қәҧа-
ра агәҭаны игылан. Лхаҭагьы 
ҧшьынҩажәи жәба шықәсазтәи 
ахҭысқәа дрылахәын,  изныкым-
кәа амитингқәа рҿгьы дықәгы-
лахьан.

Аибашьра ианалагаз аҽны 
ҳфырҧҳәызба ахәышәтәырҭаҿы 
дҷаҧшьон. «Атанкқәа ргәыргәыр-
бжьы гон, аха аибашьра иалагеит 
ҳәа ҳхахьгьы иааиуамызт, изакәу 
зыбжьы го ҳзеилымкаауа ҳгача-
мкны ҳаҟан. Анаҩс атанкқәа роуп  
зыбжьы го ҳәа ажәабжь аары-
лаҩҩит ауаа. «Атанкқәа ааит ҳәа 
слымҳа ианааҭас нахыс издыруан 
ари шеибашьроу. Иааз хықәкыс 
аихамҩа ахьчара шакәым иры-
моу. Ус иагьыҟалеит, аамҭа кьаҿк 

анаҩс иалагоит ахәышәтәырҭа 
азааигәара абомбақәа ркаҳара. 
Еибашьраӡам ҳәа иқәгылаз аус 
ҳацызуаз ақырҭқәагьы уажәшьҭа 
уаҳа рыбжьы ҳаҳаӡомызт» лҳәоит 
аветеран Земфира Кәыҵниа.

Земфира Аҟәа даанхеит, лҭа-
ацәа  ақыҭараҿы, рхабар ахьыл-
зымдыруаз уамакла игәхьаалгон, 
акы рыхьыр ҳәа дшәон. Аибашьра 
цоижьҭе мчыбжьык ҵуан Земфи-
ра Аҟәа далҵны Аҭараҟа дцартәе-
иҧш алшара анлоуз. Аҩныҟа 
игьежьыз аҭыҧҳа лашьцәа еи-
башьра ицахьан. Лашьеиҵбы – 
Баҭал Кәыҵниа, Беслан Квираиа 

командаҟаҵаҩыс  дызмаз Аӡҩыб-
жьатәи абаталион далан. Земфира 
лашьцәа ҭахар ҳәа дшәон, еилыл-
каауан, иахьыҟоу ирлахьынҵоу 
лзымдыруа акраамҭа дышзымтәо, 
иагьылыӡбоит афронт ахь ацара. 
Абас иалагоит Земфира Кәыҵниа 
леибашьратә мҩа. 

«Сара аибашьра сызцаз сашьцәа 
реиқәырхаразы ауп» – лҳәоит 
лара. Земфира дааннеи ашьҭахь 
абаталион ахь иаауеит арратә 
медиаҳәшьцәа Виолетта Кәыҵни-
аҧҳа, Инга Миркатиа, Марина 
Ҷанҧҳа, еиҩызцәахаз ҧшьҩык 
аҭыҧҳацәа ргәы еибарҕәҕәон, 
гәкаҳара рибаҭомызт.

 «Исгәалашәоит уи ашықәсан 
ахьҭа ҕәҕәан, даара иуадаҩын 
аибашьра. Аха, даҽаганкахьа-

ла асы ахьықәжьыз аҳаракы-
рақәа рахь изхалаӡомызт аҕацәа 
ркәылӡтәы техника. Маҷк иадым-
харгьы уи аҧсшьаразы алшара ҳа-
наҭон» лҳәоит  аибашьҩы. Аӡынра 
ашьҭахь бџьарла ҳҽеиқәҳар-
шәахьан. Аҕацәа имаҷымкәа 
абџьари аџьыҧҳани, акәылӡтәы 
техникеи рцәаҳгахьан. Сара се-
ибашьуан Беслан Кәыҵниа ко-
мандаҟаҵаҩыс дызмаз Аҭаратәи 
абаталион саланы. Аамҭак азы Аҭа-
ратәи Аӡҩыбжьатәи абаталионқәа 
еидҵан, урҭ напхгара риҭон Бе-
слан Квираиа. Уи дынҭаха ашьҭахь 
Аӡҩыбжьатәи абаталион напхга-

ра аиҭон Рауль 
Муцба.  Аҭа-
ратәи абата-
лион аибашьцәа 
х ы ц ә н а м ы рх а 
ахы иаҿагылан 
ақыҭақәа Аӡҩыб-

жьа, Ахалдаба, Аныуаа рхәы 
ҳәа изышьҭоу аҳаракыра 
рҭарцәразы. 

Земфира Кәыҵниа лгәа-
лашәараҿы зегь раасҭа 
ихьанҭоу акәны иаанхоит 
Ҧанган ихәы аҳаракыра 
аныргозтәи ахҭысқәа. Ари 
аҳаракыра анаҩс иҟан Кын-
дыҕтәи аҧсаатәааӡарҭа. Уи 
иахьаҵанакуа аҭыҧқәа рҿы 
аиҿагылара ҕәҕәақәа цон. 
Аҧсуа еибашьцәа ракәзар, 
ишҭахо рдыруазаргьы 
ахьаҵра рхы иаҭәаршьомызт. 
Ицон ҧхьаҟа рыҧсадгьыл 
ахьӡ ҳәаны, ҳбираҟ ианықә-
ны.

 «Кындыҕтәи аҧсаатәа-
аӡарҭа анаҳгоз иҭахеит 
быжьҩык ҳбаталион аҟын-
тәи. Усҟан ауп данҭаха ако-
мандаҟаҵаҩы Беслан Кви-
раиагьы. Иҭахаз зегьы ҩнык 
аҟны ишьҭан. Шәазхәыц 
аиҿахысра иалыргаз аҧсцәа 
рҭагылазаашьа…ауха зегьы 
сара схалазаҵәык срыдтәа-
лан. Усҟан агәырҩа убриаҟа-

ра сбылны саман ашәашьа схашҭит, 
аха иахьа уи аҵх анысгәалашәо 
схәысжьы еилагылоит» лҳәоит 
Земфира Кәыҵниа. Афырҧҳәыз-
ба лажәақәа рыла сааҭк аҧхьа 
иуҿаччоз ауаҩы уажәшьҭа дшыҟам  
агәрагара уамакала иуадаҩуп. 
Ауаҩы еиҳау амал ыҟаӡам, ауаҩы 
иҧсҭазаара аҟара ахә змоугьы 
ыҟамзар ауп, лҳәоит аветеран. 

Аибашьра амца иалҵыз, Агәым-
шәаразы амедал занашьоу 
афырҧҳәызба иазгәалҭоит 
аибашьра зхызгаз дарбанзаа-
лакгьы изы еснагь аҭынчра еиҳау 
акгьы шыҟам. «Ауаа, ажәларқәа 
зегьы ирзеиҕьасшьо акызаҵәык 
ауп, аҭынч ҧсҭазааразы, аҭынч 
бзазаразы алшара» лҳәеит лажәа 
хыркәшо аҧсадгьыл ахьчаҩ. 

Елана ЛАШӘРИА.

ИСЫХЬЧОН СЫДГЬЫЛ, 
ИСЫХЬЧОН СҬААЦӘА

Ақалақь асасцәа «Аџьынџьтәы-
латә еибашьра Дуӡӡа аан  Брианск 
ақалақь ахақәиҭтәра ҟалеижьҭеи 80 
шықәса аҵра» ҳәа агәалашәаратә 

медалқәа ранашьахеит. Ақалақь 
агәалашәаратә ҭыԥқәеи арратә ме-
мориалқәеи рҿы ашәҭ шьыҵәрақәа 
шьҭаҵан.

Уара урызшьышам, Аԥсны!
Ҩажәи жәеиза шықәса раԥхьа 

Қырҭтәыла Аҳәынҭхеилак арбџьарм-
чтә еиҿкаарақәа Аԥсны ахеиқәыр-
хара аамҭа ианҭадыргыла, наџьнатә 
аахыс ҳажәлар имырӡкәа иааргоз, 
ҿыцәаара зқәым ацәанырра ҳа-
ракы – аџьынџь азы ахамеигӡара 
здоуҳамч арҵасыз зықьҩыла ҳаԥ-
садгьыл аҵеицәа инарывагылеит, 
зхатәгәаԥхарала Нхыҵ-Кавказ, иха-
роу аҳәаанырцә, Урыстәыла еиуе-
иԥшым акәакьқәа уҳәа рҟнытәи, аҵа-
бырг хәы шамам зеилкаарҭаз, 
ауаҩра агәаӷь злаз шәҩыла аҵеицәа.

Убарҭ дыруаӡәкын Ҟа-
рачы-Черқьес жәлар рпоет, зыхьӡ 
ахара инаҩхьоу абаза ажәа сахьарк 
азҟаза Қьрым Леонид-иԥа Мхцы.

Қьрым Мхцы усҟан аус иуан ами-
лаҭтә газеҭ «Абазашҭа» аредак-
циаҟны. Иабдуцәа рабшьҭрақәа 
рхьышьҭра зҭашәаз амишәанра 
шааиаҳазҵәҟьа иҽазикит Аԥсныҟа 
даарц, иагьынаигӡеит игәҭакы хара 
имгакәа. Август анҵәамҭа инаркны 
Аԥсны амраҭашәаратәи ахәҭа ахы 
иақәиҭхаанӡа икалами иабџьари 
еицкны ҳаԥсадгьыл ахьчаҩцәа дры-
вагылан. Иибоз-иаҳауаз иредак-
циа ашҟа анҵамҭақәа рзынашьҭуа. 
Анаҩс, игәамбзиара иахҟьаны 
дыхнымҳәыр амуит Абазашҭаҟа. Аха, 
аҵыхәтәантәи – сентиабртәи аиааи-
ратә жәылара аан деиҭааит Аԥсныҟа, 
дреиуоуп Егры аҳәааҿы Аԥсны аби-
раҟ шьҭызхыз Ахацәа. Ианашьоуп 
«Агәымшәаразы» амедал.

Аамҭа уадаҩ аан ҳажәлар зҭагылаз 
аҭагылазаашьа бааԥси уи аиқәыр-
харазы зхы иамеигӡоз аҵеицәеи 
ирызку аибашьра адәы аҟнытә 
еиԥш, аҩныҟа даныхынҳә иҟаиҵаз 
анҵамҭақәа – астатиақәа, аочеркқәа, 
иҟоуп ажәеинраалақәагьы «Аԥ-
суа тетрад» ҳәа автор зеиԥш хьӡыс 
изиҭаз, урҭ зынӡа ҩажәи жәаба ина-
реиҳауп.

Иара убас, ҳџьынџьхеиқәыр-
харатә еибашьра аамҭа иалагӡа-
ны – август 18, 1992 ш. - октиабр 
2, 1993 шықәсанӡа агазеҭ «Аба-
зашҭа» 79 номер рдаҟьақәа рҟны 
икьыԥхьуп 160 инарыцны Аԥсни уи 
ажәлари усҟантәи рыбзазара аа-
зырԥшуа, ҳажәлар нхыҵтәи рыхәҭа 
еиуеиԥшым рхаҭарнакцәа – аҵа-
рауаа, ашәҟәыҩҩцәа, ауаажәлар-
ратә усзуҩцәа… ркьыԥхьымҭақәа. 
Урҭ, ҳәарада, ҳажәлар рҭоурых ауп. 
Ишазгәаҭоу еиԥш, ҳажәлар рҭо-
урых иаҟәырҷахоу арҭ анҵамҭақәа 
иеизҳауа абиԥарақәа рзеиқәырха-
ра хықәкыс иҟаҵаны ауп, шықәсык 
аԥхьа Аԥснытәи аҳәынҭқарратә 
университет аҟны иаартыз, ҳаешьа-

ратә жәларқәеи ҳареи ҳаимадара 
арҵаулара зхықәкы хадоу – В. П. 
Анқәаб ихьӡ зху аԥсуа-адыга фи-
лологиа Ацентр аусзуҩцәа: арҭ 
ацәаҳәақәа равтори, ацентр ала-
борант еиҳабы – Асмаҭ Беиаԥҳаи, 
ԥхынгәымза аҩбатәи азбжазы, 
мчыбжьык инацны, агазеҭ «Абаза-
шҭа» аредакциеи Х. Б. Баирамуко-
ва лыхьӡ зху Ҟарачы-Черқьестәи 
аҳәынҭқарратә – милаҭтә библиоте-
кеи рҟны аԥшааратә-ҭҵааратә усу-
рақәа зымҩаԥыргоз. Арҭ аусурақәа 
ирыбзоуаны хыхьҟа зыӡбахә ҳәоу 
анҵамҭақәа аԥсуа-адыга филологиа 
ацентр архивтә фонд аҟны иҟоуп, 
абаза бызшәахьтә аԥсшәахь риа-
гара нап аркуп иахьазы. Аиҭагара 
аус аҿы, ацентр аусзуҩцәа ҳнаҩс 
лџьабаа рацәоуп хылҵшьҭрала иа-
базоу, Аԥсны аҿар реиҵааӡараҿы 
зылшамҭа шьардоу Лиудмила Умар-
иԥҳа Ристова.

Иахьатәи ҳҭыжьымҭаҿы «Уара 
урызшьышам, Аԥсны!» ҳәа автор 
ианҵамҭақәа ахьикьыԥхьуаз аруб-
рика ахьӡ азныжьны, урҭ рцыԥҵәа-
хақәак шәыдаагалоит.

Ахра АНҚӘАБ 

Амшынҵа аҟынтәи 
цәаҳәақәак

*** 
Ҵаҟатәи Ешыра қыҭа дынхоит Пи-

чуриа (?) ҳәа ихьыӡны ҭаҳмадак. Да-
агылеижьҭеи дшәарыцон, ихы баша 
иҭҟьом – ззырҳәо дреиуоуп. Аӷацәа 
Аԥсны ианақәла уи шаҟа шықәса 
ихыҵуа аҟара аӷацәа ишьырц ҭо-
уба иуит. Иаб иҭынхаз акарабин 
шәақьыжәгьы аашьҭыхны «шәары-
цара» абна дылалеит. Амшқәа ԥыҭк 
цеит. Аҭаҳмада аҩныҟа даауамызт. 
Уи дахьыҟаз аҭыԥ ахь имоҭа афатә 
изигон. Ҽнак ихәы иманы дахьнеиз 
абду ӷәӷәала дыхәны, аарла иԥсы 
ҭаны дшыҟаз ибеит. «Ааи, сыҷкәын, 
сажәа сзынамыгӡеит, еилазгеит 
сҭоуба. Шаҟа шықәса схыҵуа аҟа-
ра… - аарлаҳәа ибжьы ҭикаауан 
алыгажә. – Ҩынҩажәи хҩык роуп 
рхыԥхьаӡара иҟасҵаз, сахьырымгӡе-
ит. Ҩынҩажәаҩык ршьа схы иадуп 
(на моей совести)!..». 

«Умшәан, даду, умшәан, агәнаҳа 
уара ушҟа инеишам», - иҳәон зы-
лаӷырӡқәа хыҟәҟәалаз амоҭа, иабду 
имбартә аган ахь дыԥшуа. 

– Сара ара сыҟами!». 
Мыхц Қьарым

Агазеҭ «Абазашҭа»
№№ 145-146, 1992 ш.

Аиҩызареи аиашьареи рымҩала

«Уеиха, сызкәыхшаша! Аԥсны, абааԥсы, уеиха!»
Ҩажәи жәеиза шықәса раԥхьа Аԥсуа 

ҳәынҭқарра аҿиара, уи аԥеиԥш акыр 
жәашықәса бӷеиҵыхра амоуртә арыцҳа-
ра ду иҭазыргылаз ақырҭуа фашисттә 
идеологиа ашьаарҵәыратә режим мчыда-
хеит 413 мшы рнаҩс, аԥсуа жәлар наџь-
натә аахыс имырӡкәа иааргоз, ҿыцәаара 
зқәымыз ацәанырра ҳаракы – аԥсадгьыл, 
аџьынџь азын ахамеигӡара иарҵысуаз адо-
уҳамч аҿаԥхьа.

Зықьҩыла Аԥсны аҵеицәеи хатәгәаԥха-

рала иааны урҭ ирывагылаз Нхыҵ-Кавказ 
ашьхаруа жәларқәа рхаҭарнакцәеи, аҳәа-
анырцәтәи ҳџьынџьуааи, Алада-Урыстәы-
леи уҳәа рҟнытә рхы зқәырҵаз ахақәиҭра 
абзоурала…

Аԥсны Аҳәынҭқарратә бираҟ Егри Ԥсоуи 
ҳтәыла аҳәаақәа ирхашәыршәыруеит.

Ааи, асоциал-економикатә, азинтә, ами-
лаҭтә хаҿра аиқәырхара уҳәа ирыдҳәалоу 
жәпакы азҵаарақәа рҟны ахьысҳарақәа 
шыҟоугьы, иахьа ҳауаажәларра ҿиоит, 

ихьыԥшыму ахақәиҭра аидеиа агәрагара 
рыманы.

Нагӡара ақәзааит иазхаҵоу ҳхьыԥшымра 
иашьаҭоу иԥшьоу ҳҭоурыхтә Иааира Ду!

Аибашьра аамҭазы ииз ацәымӷра, 
агәышьҭыхра, агәеибафара, агәаӷьра, 
агәымшәара, ахаҵара, агәыӷра… аа-
зырԥшуа ҳмилаҭтә сахьаркыратә ажәа 
арҿиаҩцәа раԥҵамҭақәа еиднакыло-
ит Аиааира 30 шықәса ахыҵра иазку ари 
апоезиа адаҟьа.

Баграт Ш Ь Ы Н ҚӘ Б А, 
Аԥсны жәлар рпоет 

СЫԤСАДГЬЫЛ, 
УГӘЫНҚЬБЖЬЫ САҲАУЕИТ

Сыԥсадгьыл, угәынқьбжьы саҳауеит,
Ҭынч сызлацәарызеи? 
Рыԥсы ухҭнырҵоит, уҵеицәа еибашьуеит,
Сызхәарҭахарызеи?

Сыԥсадгьыл, ҵеи-мшык дузиуеит уаха,
Азҳаха иаурыма?
Ма агара днылҵны хацәнымырха,
Убригь деибашьрыма?

Уи ахәыҷ баҳча цәҟьарас иҟазҵаз,
Уаҵәтәи ҳамш ауп иишьуа!
Иан иҳалҳәоузеи агыгшәыг дзааӡаз,
Илымоузеи хҿыхшьас?

Жәлар рышәи зышьҭалаз 
                                     уи мра изкаԥхом
Амаҭ шҳам дагәылхуп.
Жәлар рышәи зышьҭалаз 
                                    лаӷырӡ изкаҭәом,
Анышәҵәҟьа дацәымӷуп!

21. 09. 1992 ш. Ҷлоу

Мушьни ЛА Ш Ә Р И А,
Аԥсны жәлар рпоет

 УМҴӘЫЖӘҨАҚӘА ЕИҴЫХ, 
АԤСЫНТӘЫЛА!

Умҵәыжәҩақәа еиҵых, Аԥсынтәыла,
Уеҵә шеишеиуаз хара!
Адунеи лаша ажәларқәа рыла
Унеила, имырҩашьо ухаҿра!

«Шәнеибаци» «Ахәрашәеи» рыла
Уҵеицәа уӡрыжәуан уара!
Аҳаҳаи, аҳаҳаи, Аԥсынтәыла!
Аҳаҳаи – ԥхьацароуп, Аԥсынра!

Агәаҟраҿ унхара-мца мырцәа,
Уџьынџьаҿ уа ужәлар ӷьацоит!
Нарҭ-рыдгьыл ашьауардын – ҵеицәа
Ужәытә бираҟ рыма ԥхьа ицоит!

Аҳаҳаи, аҳаҳаи, Аԥснытәыла!
Аҳаҳаи, аҳаҳаи, Аԥсынра!

Умҵәыжәҩақәа еиҵых, Аԥсынтәыла,
Ҳаеҵә шеишеиуаз хара!
Адунеи лаша ажәларқәа урыла
Унеила, имырҩашьо ухаҿра!

Аҳаҳаи, аҳаҳаи, Аԥснытәыла!
Аҳаҳаи – ԥхьацароуп, Аԥсынра!

Витали А М А Р Ш Ь А Н, 
Аԥсны жәлар рпоет

АХАҴАРАШӘА

Ахаҵарашәа ахацәа ирҳәароуп,
Ашәыргәында изҳәаӡом.
Ахаҵарашәа ҳгәы ҭнагароуп,
Иара шжәытәӡоугьы иажәӡом!. .

Изҳәо срылоуп ахаҵарашәа,
Иззырҳәогь среиуами хазы.
Здоуҳа хәу соуп, – 
Шәынтә сеиҭашәоит,
Аха исхыҵӡауам сыԥсы!. .

Ҳаит, амарџьа, ахаҵарашәа –
Ахацәа ӷьеҩқәа иааҭшәырҟьа!
Ишәымуроуп ҳда-ҳшьа хьшәашәар,
Ҳашәмыргароуп агәыҭҟьа!. .

Ашьаӡа-ҟыӡа ҳалыжәгароуп,
Атымитыша ҳаҭганы,
Ҿыц дунеикахьгьы ҳажәгароуп,
Иҿыцу ашәа ҳахьыԥшны!. .

Нели ҬА Р Ԥ ҲА, 
Аԥсны жәлар рпоет

ИХӘУ АЦӘАҲӘАҚӘА

Абыржәоуп ахаҵара
иаша анаҭаху!
Ахамеигӡа-хақәҵара,
аиқәхара захьӡу!

Ҽазнык аҽԥышәаха
ҳауӡом уажәшьҭа!
Аихара, аҽеихара – 
Ақәԥара ԥшьа!

Аԥсуаа рыҷкәынцәа,
Шәнеибац ҽазнык!
Бжьааԥнык иеиԥшымкәа,
Шәыдгьыл шәанықә!

Ари адгьыл, ари адгьыл –
ҳаԥсадгьыл еиқәхоит!
Наӡаӡа иагымхо
амра азыԥхоит!

Ари адгьыл, ари адгьыл,
ҳадгьыл – ҳаԥсадгьыл!
Ҳаԥсадгьыл – ҳаԥс адгьыл!
Ҳаԥс адгьыл – ҳ-Аԥсны дгьыл!́

Ҳазгылап, ҳазгылап,
ҳхақәҵа ҳазгылап!

Платон Б Е Б И А ,
Аԥсны жәлар рпоет

САБ ИҨНЫ ДЫҨНОУП АӶА

Аԥхын амра канаршуеит,
Асыԥсагьы агоит хагәха.
Сгылан ахара сыԥшуеит:
Саб иҩны дыҩноуп аӷа.

Ҭагалан ҽаҩрала иқьуеит,
Аҷыхьқәа ааскьозаргь хаха.
Амш мыждоуп, аҵых гәынқьуеит:
Саб иҩны дыҩноуп аӷа.

Аӡын асырҳәы анаруеит,
Аха ицоит амра аныԥха.
Са сгәаҵа аҵаа ҭашәуеит:
Саб иҩны дыҩноуп аӷа.

Ааԥын амахәқәа арпытуеит,
Ахьҭагь цоит ахы ҭарха.
Адәқәа шәҭуеит, ахәқәа хтуеит:
Саб иҩны дыҩноуп аӷа.

Амшын ду ажәылара иаауеит,
Аха ихьаҵ ицоит шьҭахьҟа.
Ерцахә еимаџахә иааԥшуеит:
Саб иҩны дыҩноуп аӷа.

Хәлар ишоит, ақәоура хкәоит,
Аҵыхәтә зегьы ирымоуп, аха
Ишыхәлац сгәаҵаҿы ихәлоит:
Саб иҩны дыҩноуп аӷа…

Мшаԥымза 8, 1993 ш. Гәдоуҭа.

Рушьбеи С М Ы Р, 
Аԥсны жәлар рпоет 

АԤСНЫ

Акырынтә акыр уара ахҭыԥ уагахьеит,
Акырынтә акыр уара абас урбылхьеит.
Аха укәа инҭаҷҷахуан еҵәак мцаха,
Уеиха, сызкәыхшаша! 
                            Аԥсны, абааԥсы, уеиха!

Избоит ҩаԥхьа ҳашьхақәа 
                                        ԥшуп еикәашәы,
Ҳашҭақәа, ҳгәарақәа иршәырҵахт ашәы,
Аха Абаҭаа дҽыжәлахт 
                                  дырҩегь деилыхха,

Уеиха, уара, сгәыӷра! 
                            Аԥсны, абааԥсы, уеиха!

Џьоук ахәрақәа унырҵоит, 
                             ҳара ахәрашәа ҳҳәоит,
Ҳанацәа гәаҟуа гәыԥҳәыхшла уркәабоит.
Ҳааугәыдкыл, ҳаԥсадгьыл. 
                                Дырҩегь ҳаиқәырха!
Сшьауардын кара, уеиха абааԥсы, уеиха!

Ацәҟьара зызкыду ихҿа кашәаӡом,
Ацәқәырԥ ихыҵыз ҟәарӷла иузкӡом.
Нхыҵааи аахыҵааи узгылт еикәаӷӷа,
Уеиха уара, сыпҟа, сгәадура! Уеиха!

Имиц ахшарагьы арҵәаа дыргоит:
«Шәхы зқәышәҵо ҳаԥсадгьыл 
                    шәа шәнаҩсгьы иҳахьчоит!»
Абар акгьы ҳагым, даҳӷәыхуеит ҳаӷа,
Уеиха сызкәырбану! 
                            Аԥсны, абааԥсы, уеиха!

 Иван ҬА Р Б А
АХАҚӘИҬРА

Хақәиҭроуп ауаҩы иҩны данаԥшәымоу,
Иԥсадгьыл данахым атәым,
Иан лбызшәа абџьарс ианимоу,
Уи адагьы шьамхы иҭахым.

Зых иақәиҭу иоуп ишиашоу игылоу,
Иқәгылоу зыдгьыл уаҩҵас,
Инаскьа-ааскьароуп зыбла дыхгыло,
Ҳазшазгьы иҭахуп иара абас.

Ԥхареи лашареи агым ҳаԥсабара,
Аԥсны игыло амра еиԥшым ҽа мракы,
Аха Аԥсны иагын ахақәиҭра лашара,
Уи еиҳаугьы ҳазхьуам аҽакы.

Сыуаажәлар игәаҟхьоу, 
                              сыуаажәлар гәымшәа,
Маҷкоуп ишәыгу – нас ишарккоит,
Аӡы ырԥан ишалырхуеиԥш афымца,
Шәықәԥара иалԥхашт ахақәиҭра лашо!

Таиф А Џ Ь Б А 
ИХНЫМҲӘЫЗ АИБАШЬҨЫ 

ИБЖЬЫ

Хьӡи-ԥшеи сҭахымызт 
Изгарц еибашьрала –
Аибашьра-нибахра 
Иалоузеи хьӡыс! 
Ахьӡ-аԥша соур 
Сҭахын даҽакала 
Аха 
Снамгылар ҟамлеит еибашьҩыс.

Аԥсадгьыл ансыԥхьа – 
Лакҩакра ҟамҵакәа, 
Сашәақәлацәа инеиуаз 
Снарыцлеит убра. 

Сыуаажәлар, сқыҭа, 
Шәынсыжьуеит аамҭала, 
Иаасыдгылт 
Сызхымԥо-сызҵымԥо зынӡа, 
Дыҷкәыноуп ҳәа шәсыхәаԥшуан – 
Схаҵахт мышкала
Абџьар аанкыла, 
Снагылт сыӷәӷәаӡа!

Исылшеит иҳажәлаз 
Аӷа цәгьа инкылара, 
Саҵамхт исуалыз –
Ахаҵа иуахҭа. 
Дыԥхасҵеит уи 
Уаҳа игәахымлартә ақәылара, 
Аҵыхәтәан

Сызгашазгьы сықәшәеит схаҭа. . . 

Сыԥсадгьыл зда сымам 
Сыԥсаҵоуп наӡаӡа. 
Сызхьымӡаз зегьы-зегьы 
Нсыжьт шәара шәзы.

Сшәыҳәоит – 
Ишәмырӡын сыԥсҭазаара зқәысҵаз, 
Сгәыӷрақәа ҭамхеит –
Иахьыҟоу шәа шәҿоуп. 
Сшәыҳәоит –
Акымзарак шәмырӡын ишәысҭаз –
Убри сара сзыҳәан 
Иреиӷьу баҟоуп.

Кәасҭа Г Ь Е РХ Ь Е Л И А 
АԤСНЫ АЗЫҲӘАН 

СА СҬАХОЗАР

Нхыҵтәи аешьа-аибашьҩы иажәа

Сҟама наухьысыр уааихнахт.
Аӷа изын ус иамоуп ҟазшьас;
Згәы ҭрысыз адыгьак, ваинахк
Дыжәбар, уи ԥхыӡуп шәызжьаз.

Шьха-шьанҵа мцаԥшьуп ҳзыӡрыжә.
Ԥсы-ԥшьоуп иҳалоу ламысс,
Ашлақәа рылаԥш анҳаздыршә.
Иаадыруеит иамоу ҵакыс.

Ныхас иҳамоу уаҩроуп.
Илԥха ҳамоуп Аллаҳ,
Иаҳҭиз ажәагьы ажәоуп.
Ҳҵасқәа ирылам ҳәанҳәахк.

Ҳаб, ҳазхылҵыз Кавказ.
Еснагь изку зхы шьҭых.
Ҳаӡәкра храԥшьны изчаԥаз.
Адгьыл иақәлоу зҭоурых.

Иабла-ҷыцу ҳ-Кавказ,
Абырлаш-хьеимхәыц Аԥсны;
Гьангьашла ахәшьад зҳәаз
Анақәла абӷа рҵысны.

Ҳаниз иҳациз ҳҭоуба
Ҳашьҭԥаа ҳагеит қәԥара;
Дарбан стәымны сызба,
Саҟәызҭхауа Аԥсынра?!

Ҳашьха цыҩ-цыҩқәа рԥацәа,
Шьҭа ҳрызшом хаз-хазы;
Ҳатәамбо иҭыҵыз зцәа,
Рхы дырдыртәуп лассы!

Исуалԥшьоу ԥҟароуп иара, – 
Рҵасқәа еилазгом ҳзыхшаз, –
Кавказ иахьыблоу Аԥсынра
Сыхьчарц сааишьҭит ҳазшаз.

Насгьы. Аллаҳ ду иҭаххар
Наӡаӡа сыԥсы нхарц Аԥсны, –
Аԥсны-ԥшӡа азыҳәан сҭахар,
Шәҩык аԥсуаа ирхасҵоит сыԥсы!

Октиабр 1992 ш.

Никәала КӘ Ы Ҵ Н И А 
                    *** 
Исымбацызт Аԥсынтәылан
Асҟаҩык ашәы рхьыхәхәа, –
Ахацәагьы ас игылан,
Ас игылан еиҵаӷәӷәа!

Ҩнаҭацыԥхьаӡа ԥсроума, –
Сырзыԥшуеит аџьабацәа!
Рашьцәа роума? Рԥацәа роума?
Исзыԥшузеишь сара нҵәа?!

Иааиқәымтәаӡо игоит аккаҳәа
Ан лмытәкәмабжь – сызхәаҽуа…
Исымбац, исымбаӡаҵәҟьац 
Ас ихыҵны ауаа ргәаӷ.

Ҳаԥсадгьыл хәыҷ ҳамаркуама?
Иҵыржәарцу зынӡа ҳдац?!
Ас имчыдан, асгьы мчы аман
Аԥсны ахаан исымбаӡац!



«Аԥсны», № 57-584 ад.

«Уеиха, сызкәыхшаша! Аԥсны, абааԥсы, уеиха!»
Кәымф Л О М И А 

АПОЕТ ИГӘЫ АХЫ АНАЛАМЛА

Ақырҭуа ир Аҟәа ианалала,
Раԥхьаӡа изеихсыз – Дырмит ибаҟа!
Аха апоет игәы ахы аналамла,
Иусқәа шҽеимхоз идырит аӷа…

Апоет дхәуп, аха даагылазар
Дзышьцылаз ами – иԥызҵәахьаз игәахы.
Омашәа ибатәӡам 
                         Дырмит иааникылазар
Аӷа иҭирҟьаз раԥхьаӡатәи ахы.

Иқалақь агәҭан дышгылоугьы ихала –
Аҟәа ахы ишақәиҭхо агәра игоит.
Ҵабыргуп, аӷа ихҭыԥқәа инпыҟҟалоуп,
Аха деицакуам – дыш-Дырмиту даанхоит.

1992 ш.
 

Лиолиа ТӘА Н-Ԥ ҲА 
АԤСАДГЬЫЛ – ИХНЫМҲӘЫЗ 

РЫԤСОУП

Арбаӷь ҿыҭбжь алыҩҩ иахьак
Иқәҩуеит сыдгьыл ашәак.
Иациз ашамҭа еҵәак
Сгәыӷуеит иазымгар ҳәа хцак.
«Шәнеибац!» - иҳаԥхьоит ҳсаркьал.
Иаҳԥеиԥшузеи ҳаԥсадгьыл ҳаԥхар?
Дашьапкуеит амзаҿа ан, -
Сышьха казказқәагь абан…
Улыԥха рыҭа, анцәа,
Иԥагьоу Кавказ аԥацәа!
Сыцәхалоит исгәыҵак снапқәа,
Лабжышҵас илеиуа ақәа.
Гәырҩала макьана скәабоуп,
Схьаақәа, суазқәа рацәоуп.
«Шәнеибац» - иҳаԥхьоит ҳсаркьал.
Иаҳԥеиԥшуи ҳаԥсадгьыл ҳаԥхар?
Еигәныҩуеит анкьеи иахьеи,
Амцаԥшь ахысуеит ҳдунеи.
Зҵеицәа ршьала икәабоу,
Шьала уҿаҳхуеит, ицқьоу,
Аԥсадгьыл са соуп, уара уоуп,
Аԥсадгьыл – ихнымҳәыз рыԥсоуп!. .

Инна АҲА Ш Б А 
***

Нхыҵаа усҟан амҩа иқәын,
Ашьха гәашәқәа аркын.
Амҩа иқәын, рыдгьыл нықәны,
Ақәылаҩ дахьырхәтәын.
Сара сҿыхраз, адауаԥшьқәа
Нхыҵаа, ршьа каҭәон.
Нарҭ Сасрыҟәа ишьҭра 
Еиҩушар ҟалаӡом,
Иахашҭӡом аӡы ахьышьҭра – 
Иқәымлар ауӡом.
Сашьцәа – Нхыҵаа рарԥарцәа,
Гәында леиԥш сзыхьчаз.
Нхыҵ ашьшьыҳәа шәзымтәаӡеит,
Иамуӡеит шәа шәшьа,
Шәашьцәа ҳкажьны шәзымцаӡеит,
Дшәыкәыхшоуп шәаҳәшьа!

Валери Д АУҬ И А 
АԤСУАА РҴЕИЦӘА 

ГӘЫМШӘАҚӘА

Афырхаҵара зыхьӡ азҭаз,
Мраҵас иԥхо иҭамшәакәа,
Ҳ-Аԥснытәылаз ашьа казҭәаз,
Аԥсуаа рҵеицәа гәымшәақәа!
Шәа шәымчала иахагылоуп,
Аԥсуа бираҟ ҳ-Аԥсынра!
Шәа шәбаҟақәа рылагылоуп,
Ашәаԥыџьаԥ, аԥсара!
Ашәҭқәа наган уаҟа ишьҭарҵоит
Шәҩызцәа хьаҵрак ҟазымҵаз!
Ҳ-Аԥсны иаӷоу наҟ дыԥхарҵоит,
Аиааира ахьыӡ казырҵәаз!
Афырхаҵара зыхьӡ азҭаз,
Мраҵас иԥхо иҭамшәакәа!
Ҳ-Аԥсынтәылаз ашьа казҭәаз,
Аԥсуаа рҵеицәа гәымшәақәа!

Гьаргь ГӘ Ы Б Л И А 
ХАМЗАТ ХАНКАРОВ

Аԥсны ашәарҭа ианҭагыла,
Еиқәных идәықәлаз ҵхагәыла, 
Ашьха мҩахәасҭа ианысыз,
О, Бзыԥ аӡиас иазкылсыз,
Арха, аҿаҩа зызгараз,
Уи афырхаҵа Ханкаров!

Ашьхаруаа ргәы еимаздоз,
Уа зхымҭа баша икамшәоз,
Зхаҵа-бжьы ақәылаҩ дарӡыӡоз,
Игәы имҟьа иҭыԥ дахызцоз,
Аԥсуа инамыс иацкару,
Ачечен шьхауаҩ Ханкаров.

Аибашьраҿ зхаҵагә цәыргоу,
Аҿар рзыҳәа иҿырԥшыгоу,
Аҩызцәа ираԥхьагылаз,
Аибашьҩы хаҵа Ханкаров!

Иарбан хымҭоу ицәеижь иалҟьаз,
Дарбан брагьу изымпыҵҟьаз?
Ҳгәалашәара шәыла ихызҟьаз,
Абла гәакьа гәырҩа хызҵаз?
Зашәеи згәаӷи – мракаԥхароу,
Уи афырхаҵа Ханкаров!

1994 ш.

Терент Ҷ А Н И А 
ҴЫԤХ УАЖӘААНЫ

Ҵыԥх уажәаанакәын, ҵыԥх уажәааны,
Ашьхақәа гылан рызқәа хшәааны,
Урҭ ирхаҵәуо ирхасуан аԥша,
Ҳарҭ ҳ-Аԥсынтәыла ҩыџьара ишан,
Сыжәҩангьы маҷын, 
                              сыдгьылгьы бжан.

Ҵыԥх уажәаанакәын, ҵыԥх уажәааны,
Аӡиас аҽаҵәахт аԥаҩқәа ҵшәааны,
Иҵааит аӷьеҩҳәа, еималеит асы,
Арԥарцәа гылеит уа Гәымсҭазы,
Аҟәазы, Ешыраз, Аԥсынразы.
 
Ҵыԥх уажәаанакәын, ҵыԥх уажәааны,
Ҳаҟан аиааира агьама баны,
Усҟан ҳалгахьан ҳарҭ алакҩакра,
Усҟан ақәыџьма бӷалахьан Гагра,
Ага ихылахьан ҳгәыӷрақәа раԥра.

Ҵыԥх уажәаанакәын, ҵыԥх уажәааны,
«Шәнеибац» ҳәа ҿырҭуан ҳашьха, 
                                                ҳаҩны,
Ҳабацәа рыбаҩ адгьыл ршьаны,
Ан лылабжышқәа, инеиуаз шьаны,
Хыхьынтә иҳарҭаз ҳамра ԥшьаны.

Ҵыԥх уажәаанакәын, ҵыԥх уажәааны,
Ҳхьаҵит аиааира агьама баны, 
Ҳхьаҵит иԥаҳшәарц ҳамыч ҽазнык,
Ашьхагь, агәарагь, аныхагь – аӡәны:
Иаҳгәыдыҳәҳәал ишьҭаҳхит Аԥсны.

Ҵыԥх уажәаанакәын, 
                             ҵыԥх уажәааны…

Март, 1994 ш.

Анатоли Л А ГӘЛ А А 
ҲАҶКӘЫНЦӘА – ҲАЛЫМҚӘА!

Ҳаҷкәынцәа ҳалымқәа, 
                           Аԥсны ҭашәмырцәыкәа,
Аӷа дҭашәмырхакәа шәхынҳәуам.
Шәааигоит дышәхылаԥшуа, 
                          анцәа шәахьмырхәыкәа,
Шәфырхаҵара ахаангьы иԥсуам!
Ҳаҷкәынцәа, ҳалымқәа, 
                                ҳақалақь гәаҟуа,
Уажәы-уашьҭан шәнеира иазыԥшуп.
Ишәымгакәа, ишәымгакәа, 
                                ишԥашәымгои Аҟәа,
Иԥшьоу шәара шәшьа цқьа ахьшуп.
Ҳаҷкәынцәа ҳалымқәа, 
                                 ҳақалақь шәдырны,
Нырцәынтәи ан леиԥш иааԥшуеит.
Гәымсҭа ӡеибафа, 
                       акәараҷҷеиԥш шәнырны,
Ҳаӷацәгьа даԥырхуа шәцауеит.
Ҳаҷкәынцәа ҳалымқәа, 
                            ҳаҷкәынцәа ҳалымқәа,
Здаҳамам ҳаԥсадгьыл рыхьчоит.
Ҳрылаӡап иааури, 
                           ҳрылаӡап ҳшәалақәа,
Урҭ зхьымӡаз, рҵеира ахьӡоит…
Гәымсҭа ҭарбатәызаргь, 
                        Ерцахә еиҟратәтәызаргь,
Ахымҩас иахьӡатәызаргь, иахьӡоит.
Шәнеибац анырҳәа, 
                            идыдлааит аҭахызаргь,
Ҳаҷкәынцәа ҳалымқәа, цоит!. .

Ноиабр 1, 1992 ш.

Вахтанг А Ԥ ҲА З ОУ 
СХАЛА СЫЗХӘАРҬОУЗЕИ, 

ШӘАҲӘШЬА!

Шәнаскьаӡома сылаԥш шәхьымӡо?
Шәыццакцәоит шәеихьымӡа-еиԥымӡо,
Макьана шәцәаара сахьԥшуеит,
Исцәыӡыр, шәымбара сашьуеит.

Схала сызхәарҭоузеи, шәаҳәшьа!

Имаӡоума, ҿымҭ шәнеишьҭалеит,
Цәгьараӡоума, ас шәзышьҭалаз?
Сыбжьы гәыҿкаага шәшәырҳа!
Сфырхацәа, ахьӡ ду зырҳаз…

Схала сызхәарҭоузеи, шәаҳәшьа!

Уажә лахьеиқәрак шәыдызбалоит,
Џьара аԥсымрагь шәадызбалоит,
Хынҳәышьак шәымамкәоу шәахьцо.
Избан, сышшәышьҭоугьы сшәыхьӡом?

Схала сызхәарҭоузеи, шәаҳәшьа!

Снаскьаӡеит иахьынӡасылшоз, - 
Лахьынҵас исмоут саныршоз,
Издыруан сашьцәа шәҟазшьа,
Ҳаиццар сҭахымзи, шәаҳәшьа.

Схала сызхәарҭоузеи, шәаҳәшьа!

Белла Б А Р Ц Ы Ц Ԥ ҲА 

Уца, дад, сызаҵә, Гәымсҭаҟа,
Угәыдскылом, иаԥым аԥсуаҵас.
Ухьамҵын! Аӷа уа дҭаҟәаҟәа,
Аԥсадгьыл уазгыл хаҵаҵас!

Уца, дад, сыҷкәын, Гәымсҭаҟа,
Сыхәшәыц, ужәҩахыр иазыԥшуп.
Угараҭыԥ уазыруеит уа Аҟәа,
Аццышә ужәлеиԥш ишуп.

Изакәу здыруеит аибашьра ацара,
Аха ҳаԥсадгьыл ҳаԥхьон еиҭа,
Шәа ишәылшароуп аӷа иахцара,
Шәашьцәа шәзыԥшуп Гәымсҭа!

Ирыцҳау – дызмам роуп уахь ицаша,
Ма «Шәнеибац» зшьа иалам, измаҳаз…
Уца, дад, сызаҵә, Гәымсҭаҟа,
Уԥсадгьыл збалап уцынхәрас…

Сарион ҬА Р К Ь Ы Л 
ШӘГЫЛ ЗЕГЬЫ!

Ҳадгьыл ҳаԥхьеит, ҳажәҩан ҳаԥхьеит: 
«Аԥсны аҵеицәа, шәгыл зегьы!» 
Иахьа инҳажьыз – уаҵәы иҳагхоит, 
Аган шәавамхан аӡәгьы! 

Иахьоуп данубо ихаҵаз, 
Иахьоуп ианыӡбахо зегьы, 
Иахьа зҽызӡаз, иахьа ихьаҵыз, 
Дыԥсит, уи дыҟам зынӡагьы! 

Аԥсны аҵеицәа, Аԥсны аҵеицәа, 
Аԥсны зықәгәыӷуа шәара шәоуп! 
Шәаамҭа ааит, шәгыл аӷьеҩцәа! 
Шәаамҭа ааит, уи – уажәоуп! 

Шәнеибац, шәнеибац, шәнеибац, 
Аԥсны бзиа избо зегьы, 
Ахақәиҭра мра кацеиларц 
Аԥсынтәылан есқьынгьы! 

Мап, ахьаҵра залшом уаҳа - 
Шәышьҭахь иҟоуп шәаб ишәхымс! 
Ибоит Анцәа, ишәыдлом гәнаҳак -
Шәхыс! Икылкаан шәхыс!

Шәхыс – Аԥсынтәыла ахьӡала 
Иҭахаз зегьы ршьа ауразы! 
Шәхыс – ахақәиҭра ахьӡала, 
Шәхәыҷқәа уаҵәтәи рԥеиԥш азы! 

Шәнеибац, шәнеибац, Аԥсны аҵеицәа, 
Аԥсны зықәгәыӷуа шәара шәоуп! 
Шәаамҭа ааит, шәгыл аӷьеҩцәа! 
Шәаамҭа ааит, уи – уажәоуп!

Борис ГӘ Ы Р ГӘЛ И А 
АБЗАГӘ

Жәаха-жәамш иукын абџьар хаҵаҵас,
Сыҷкәын хәҷы, сгәаҵәеилыҷҷа, 
                                        сдоумыжьха!
Уашәақәлацәеи уареи 
                               ишәоуит лахьынҵас
Аԥсынтәылаз шәыԥсы ҭышәхырц, 
                                      иара еиқәхарц.

Жәаха-жәамш шәабџьар 
                             жьышуан лаҳәаҵас,
Иҟыруа иаҳхалаз 
                        алаҳәақәа ҭашәырхарц.
Жәаха-жәамш шаҟа ууз, шаҟа ҟауҵаз
Азхоит, сыҷкәын, ужәлар 
                               ргәаҵаҟны унхарц.

1992, сентиабр 7.
Кәтол - Ачаарқыҭ

Енвер АЖ Ь И Б А
1993-ТӘИ АШЫҚӘС ҾЫЦ АУХА 

ИҨУ АСАЛАМ ШӘҞӘЫ

Аԥсадгьыл анҳаԥхьа, иҳагым акгьы,
Зыҩны иҟоу иԥацхагьы баагәароуп.
Амала, анҭ ақәыџьмақәа 
                              зықәгәыӷуа ушьҭагьы
Абри ауп исзымдыруа,
Аха уигьы аамҭалоуп.

Рыԥсырҭа ианашьҭала, араҟа идҳарбап,
Гәнаҳа анцәа иҿаԥхьа ҳа иҳамам.
Нас ранацәа лаӷырӡыла 
                                 рсахьақәа ркәабап,
Акгьы ҳхарам, иаҳхарам, иаҳхарам.

Атәым дгьыл иашьҭалаз 
                              ихатәгьы дзахьӡаӡом,
Ианбыкәу ақәылаҩ даниааихьаз.

Са ашықәс ҿыц саԥылоит, 
                                    уаха сыцәгьаӡам,
Макьаназ сеибгоуп анцәа иҳамҭан…

1993 ш.

Саида Д Е Л Ԥ ҲА 
*** 

Схьаақәа ԥсызар –
Усҟан са сыҟам.
Схәыцрақәа схыҵзар –
Шәсышьҭамлан усҟан.
Иԥсыз зегь рзыҳәа
Шәҽеиҵыхны шәҵәыуа,
Ҭынхак иеиԥш шәуазыруа,
Шәхаразаргь, шәааигәазаргь,
Жәҩанаҿ шәнаскьазаргь,
Сыдгьыл шәашазар,
Уахи-ҽни са сшәыцуп,
Саныҟамгьы сшәыцуп,
Ахаан шәынсыжьуам,
Шәышгәаҟуа сышәхыҵуам,
Саныҟамгьы сшәыцуп,
Шәааигәазаргь, шәхаразаргь!. .

Гәында КӘ Ы Ҵ Н И А Ԥ ҲА
*** 

Еибашьроуп –
Аибагь икәакәар былуеит, 
Амаҵә ззылаҟәызгьы дыԥсуеит,
Аибагь иеибараз дҭархоуп,
Еинышәҟьа амарџьа,
Еибашьроуп.
Аибаркыра – Шьараҭын,
Шәынтә сеиқәырхан знык сишьын,
Сыԥсы анбаҭало – дыԥшын.
Ҳнапқәа ахьеибарк еибатын.
Џьнышк дҳабжьалеит дыццакын,
Нцәа дҳабжьамӡеит, дырхатәын,
Нцәа ҳанеиқәирхоз ҳашьтәын,
Ҳаит, амарџьа, Шьараҭын!
Ҳаибаркыра еилыршәшәатәын,
Нас иаҳбарц инхаз иԥсыз,
Аибагь икәакәар шыблыз,
Зызхара рыцҳарагь ҟамлаз,
Акы зцәыӡыз – зхы иаԥхаз,
Аӡә еиқәиҵаз ҽаӡә дшарԥхаз.
Ишԥасхашҭи  сара инҵәаз, 
Аибаркыра шкәашараз.
Ҳаит, амарџьа, Шьараҭын!
Аԥсцәа гылт абзацәа ԥсын.

Абри ажәеинраала анызыҩуаз 
сыбла дахгылан, ибжьгьы саҳауан 
зызаҵә аҳалал изҭоз Касланӡиа 
Владимир Арушьан-иԥа.

Ажәеинраала рзыскуеит иара 
иеиԥш зызаҵәқәа ҭахаз Абацәа.

А Х Ы Ш И ҚӘ Ш ӘА Х Ь А З Г Ь Ы…
Аибашьра цон. Ӡынран. Февраль 

мза 27 ашарҧазы акәын. Мрагы-
ларатәи афронт, Маркәылатәи 
ахырхарҭаҿы ҳаибашьцәа ажәы-
лара рҽазыҟарҵон. «Ашарҧазы 
иҽеилаҳәа-иҽеилаца, бџьарла 
деиқәных Рудик данаацәырҵ, сы-
лаҧш сызиҟәгомызт, иахьагьы сы-
бла дыхгылоуп адауаҧшь иаҩы-
заз, зоура- зыҭбаара ухнахуаз ари 
арҧыс», – иҳәоит Аҧсны Афыр-
хаҵа Заур (Лакәыт) Зарандиа ҳа-
ниҿцәажәоз. 

Аибашьраҿ аџьаба рацәаны 

избаз, зныкымкәа ахәра ҕәҕәа 
зауз Лакәыт Зарандиа  Рудик Ад-
леиба иеибашьратә мҩа даҳза-
лацәажәарц аниаҳҳәа, даараӡа 
ицәыуадаҩхеит. «Ддауаҧшьын, 
иоура ҩ-метрак инаӡон, агәшәара 
захьӡыз издыруамызт. Иара хаҭа-
ла рацәак дсыздыруамызт, аха 
иҭаацәа бзианы издыруан. Ауаа 
разқәа, ауаа нагақәа. Иаб Алиошьа 
Адлеиба ауаҩы хазына, даараӡа 
иҭаацәа еиқәшәан. Уажәшьҭа уа-
хашаанӡа убри аҷкәын сизхәыц-
лоит, сгәалашәарақәа бырҿыцт», 
– иҳәоит Аҧсны Афырхаҵа. 

Рудик Алиошьа-иҧа Адлеиба 
диит 1959 шықәса хәажәкыра 16 
рзы, Тҟәарчал ақалақь аҟны. Дал-
геит Тҟәарчалтәи 5-тәи абжьаратә 
аҧсуа школ. Арра маҵура ихигон 
Мурманск ақалақь аҟны. Афи-
цер ичын иманы дгьежьит. Дҭа-
ацәаран, ҩыџьа ахшара рааӡон 
иҧшәмаҧҳәыс Асида Акабеи иа-
реи. 

Аҩызараҿ узықәгәыҕуаз, аҭын-
хараҿы ирылукаауз, иҧшреи- 
исахьеи, иоуреи, иҭбаареи инары-
варгыланы агәымшәара злаз ари 
арҧыс иҭахыра реиҧш, дызды-
руаз  зегьы иахьа уажәраанӡагьы 
ргәы дҭынҵәом. 

Аҭынч ҧсҭазаараҿы зыуаҩышьа 
ухнахуаз Рудик, аибашьра иана-
лага иааҧшит уи илаз агәаҕьреи 
агәымшәареи. Заҵа иҽҧхьакны 
џьара даанымкыларыз, сахьаҭаху 
сыҟами ҳәа иҩызцәа днарывагы-
леит. 

Аибашьра раҧхьатәи амшқәа 
рзы Рудик напы аиркуеит Тҟәар-
чал  Афымца-механиктә ҟазарҭа 
хада аҟны артҟәацгақәа рыҟаҵа-
ра. Иара уаанӡагьы уаҟа аус иуан 
машьынарныҟәцаҩыс. Усҟантәи 
аамҭазы ҧилҭа шәақьда бџьар 
змамыз ҳаибашьцәа рзы артҟәац-
гақәа даара акыр ихәарҭан.

Рудик уа дыҟан афымцалашара 
ыҟанаҵы. Нас, алашара аныҟамла 
нахыс, артҟәацгақәа рыҟаҵара за-
лыршахомызт. Убри инаркны диа-
суеит Сурам Адлеиба командирс 
дызмаз агәыҧ «Еслам» ашҟа. 
Агәыҧ «Еслам» алан абаталион 
«Сова». Абаталион «Сова» еид-
накылон авзводқәа фба. Рудик 
дызлаз актәи авзвод акәын. Уи 
еиднакылон жәаҩык-жәаҩаҩык 
аибашьцәа. Урҭ ргәыҧ жәыларатә 

гәыҧын. Мрагыларатәи афронт 
аҟны иарбан хырхарҭазаалакгьы 
ажәылара ахьцоз дара алахәын, 
инагӡатәыз адҵақәа нарыгӡон. 

Агәыҧ «Еслам» иалаз, иашьа-
рала еизааигәамыз, аха аишьцәа 
гәакьақәа реиҧш еибабоз, 
ихәыҷаахыс еицзызҳаз Рудик 
иҩыза, иашьа Заур (Зурик) Адле-
иба ҳаниҿцәажәоз Рудик иӡбахә 
анцәырига, ибжьы аҽеиҭанакит, 
илаҕырӡқәа нхаҟәҟәалеит. «Рудик 
сара дсашьан, ҳаибааӡахьан. Аду-
неи аҟны ауаҩ иаша ҳәа аӡәыр 

дыҟазар, иара иакәын. 
Имшәоз агәы изҭан, ада-
уы рымҳәои аҧсуаа, ҭе-
иҭҧшла убас дыҟан. Убри 
аан ашьац даҕрагыло-
мызт. Рабиҧара акәзар, 
иара имацара иакәым, 
рышьҭраҿы зегьы уаа 
ламысқәоуп, ргәы-рыҧ-
сы цқьоуп», – иҳәоит 
аибашьҩы иашьа дигәа-
ларшәо. 

Рудик Адлеиба дыз-
лахәыз агәыҧ иалаз 
жәафҩык февраль мзазы 
ажәылара ианцоз Зурик 
аҽны дақәымшәеит. Иара 
иажәақәа рыла, ҩымшҟа 
акомандир димҵны ихатә 
усқәак рзы аҩны дыҟан. 
Насгьы дара рҽазыҟарҵон 
даҽа жәыларак. Ари аҽны 
ажәылара шыҟалоз из-
дырӡомызт. Агәыҧ зегьы 
знык еиццаӡомызт. Знык 
ицон хәҩык, даҽазны 
жәаҩык, адҵа шроуаз 
еиҧш… 

Дара рыштаб ахьыҟаз Ҷлоу 
акәын. Зурик аштаб аҟны даннеи 
аӡәгьы диқәымшәеит. Ркомандир 
Александр Жук уа дыҟан. Аҷкәын-
цәа зегьы абаҟоу ҳәа даниазҵаа, 
Маркәыла иҟоуп, уажәы уахь сцо-
ит, иаазгоит иҳәеит. Аибашьҩы 
иажәақәа рыла, аҭагылазаашьа 
аҽаҧсахит, Рудик Адлеиба дыз-
лаз агәыҧ аибашьцәа жәылара 
идәықәлеит. Маркәыла, «Сов-
хоз» ҳәа иахьашьҭаз аҭыҧ аҕа  
инапахьы иааганы дтәан. Уантәи 
ҳархәҭақәа ааха ҕәҕәа риҭон. 
Убри аҟнытә ишакәхалакгьы аҕа 
уи аҭыҧ аҟынтәи дықәцатәын. 

Ажәылартә гәыҧ иалаз 
ишақәгәыҕуаз еиҧш иҟамлеит 
аҭагылазаашьа. Ирымаз аинфор-
мациа иашамхеит. Аҕа имчқәа 
акыр еиҳахеит, ҳаибашьцәа 
раасҭа. 

«Аҽны аҳабла ҭаҳарцәыр акәын, 
ақырҭқәа акәшаны итәан. Феврль 
26 ауха иаашар 27 рзы ажәыла-
ра ицеит ҳаҷкәынцәа. Ауха асааҭ 
ҩба рзы аҧшыхәра мҩаҧган. 
Аха иҟалаз убри ауп, аҧшыхәра 
ашьҭахь ақырҭқәа иҟаз раасҭа 
акырынтә иеиҳаны уи аҭыҧ аҟны 
инеины итәахьан», – иҳәоит Аҧс-
ны Афырхаҵа Лакәыт Зарандиа 
ҳаиҿцәажәара иацҵо. 

Ҳаибашьцәа ргәыҧ изқәым-
гәыҕӡоз, џьаҧҳанылеи уааҧ-
сыралеи акыр иреиҳаз ҳаҕацәа 
ишрылашәазгьы, аҵыхәтәантәи 
ахызаҵә аҟынӡа еибашьуан. 
«Иҟалаз анаҳба Ҷлоутәи абата-
лион ирласны ацхыраара ҟазҵоз, 
иара убас иҳамаз атанкқәа 
(аҕацәа ирымаҳхыз) ааҳгеит, 
ҳрыжәлеит. Иаахтны иуҳәозар 
напышьашәала аиҿагылара ҟале-
ит абри ажәылара аҽны», – иҳәо-
ит Лакәыт Зарандиа. Ари аҽны 
аҳабла ахы иақәиҭтәны, ҳаруаа 
ахырҕәҕәарҭақәа ааныркылеит. 

Ашарҧаз ажәылара ицаз 
агәыҧ иалаз жәафҩык рахьынтәи 
ахәрақәа рыманы зыҧсы ҭаны 
ихынҳәыз маҷыҩхеит. Жәҩык 
ҳаибашьцәа аҕа импыҵашәеит. 
Лакәыт Зарандиа иажәақәа рыла, 
ҳаибашьцәа рызегьы ахәрақәа 
рыманы ауп аҕа инапаҿы ишыҟа-
лаз. 

Ари  ажәылараҿы ахәра 
иоуит Рудик Адлеиба. Зурик 
Адлеиба излаҳаиҳәаз ала Ру-

дик ишьапи инапи хәын. Аҧсуа 
телехәаҧшра архивқәа руак 
аҿы иҟоуп анҵамҭа ари аҽны 
ажәылара иалахәыз аибашьҩы 
Едуард Нарманиа иҿцәажәара. 
Уи  ажурналист даниҿцәажәоз 
иҳәоит  жәылара ицаз агәыҧ  
аҟынтәи зыҧсы ҭаны ихынҳәыз 
зегьы Рудик Адлеиба ибзоурала 
шакәу ишеиқәхаз. «Илашьцанаҵы 
дара даара ишәеит. Иҟарҵо- ируа 
иақәымшәо хыла-гәыла еилан. 
Ҳаҷкәынцәа ақырҭқәа ахьыҩназ 
аҩнқәа ирыҩналаны ҳәыз-
бала, бџьар шьхәала, иаа-
рымҧыхьашәоз  ндырҵәон. 
Напышьашәалаҵәҟьа аиҿагы-
лара ҟалеит. Ҳарҭ абџьарс иҳа-
маз маҷын. Иаҳкыз агранатақәа 
ҳхы иаҳархәахьан. Ианцәыла-
ша, аҕа еиликааит иабашьуаз 
ҳхыҧхьаӡара зынӡа ишмаҷыз. 
Убасҟан ҳхьаҵыр акәхеит. Рудик 
Адлеиба икын апулемиот. Иара 
дыхәны дшыҟазгьы аевкалипт 
ҵла давагыланы ахысра даҿын, 
ҳаҷкәынцәа еиқәирхарц азы. 
Зыҧсы ҭаны ихынҳәыз, Рудик Ад-
леиба  ибзоуралоуп ҳшеиқәхаз», 
– иҳәоит Едуард Нарманиа ар-
хивтә кадрқәа рҿы. 

Зурик Адлеиба ҳаиҿцәажәа-
ра иацҵо иазгәеиҭеит ажәылара 
шыҟалаз анраҳа, даргьы иаразнак 
уахь ишдәықәлаз ацхырааразы. 
«Уаҩытәыҩса иимбац аиҿахы-
сра ҕәҕәа цон. Аҽны аҳабла 
ҭаҳарцәит. Ашьыжь, асааҭ жәеиза 
реиҧш, ахысрақәа анеихсыҕь, 
еилкаахеит иршьыз, итҟәаны 
иргаз. Сара агәыҕра сыман Ру-
дик џьара дыхәны дышьҭазар 
ҳәа. Аҽны хәлаанӡа сишьҭан. 
Иҩызцәа иеиқәхаз исдырбеит 
дахьырхәыз аҭыҧ. Уаҟа снеизар, 
инап иахаз асааҭи ихәдакәыр-
шеи уа икажьын. Иар убасгьы 
икажьын игранатагьы. Артҟәацра 
дахьымӡазар акәхап…», – иҳәоит 
Зурик. 

«Аҕа импыҵашәаз ҳаибашьцәа 
реиҭныҧсахлара хаҭала сара 
саҿын. Зыҧсы ҭаны иҟоу ҳзаа-
гозар ҳәа агәыҕра ҳаман. Дара 
рахьынтә иҭахаз рацәаҩын. Урҭ 
ишахәҭоу еиҧш ирыцқьаны, еи-
лаҳәаны, ашьаршьаф шкәакәақәа 
рықәыршәны ирызнаҳгеит. Ҳара 
ҳтәқәа ракәзар, аиҭныҧсахлара 
сааҭбжак шагыз ишьны иҳарҭе-
ит…», – иҳәоит Аҧсны Афырхаҵа 
Лакәыт Зарандиа. Уи иажәақәа 
рыла, ҳаибашьцәа рыҧсыбаҩ ан-
рырҭа, аҧсҧха рылан. «Ас еиҧш 
ҟазҵо, афашистцәа раасҭагьы 
еицәоуп. Ҳаҷкәынцәа шьын 
ауаҩы ихаҿы изаамго гәаҟры-
ла. Убас еиҧш дыргәаҟны дыр-
шьит адауаҧшь иаҩызаз абиҧа-
заҵә Рудик Адлеиба…», – иҳәоит 
Лакәыт Зарандиа.

Рудик Алиошьа-иҧа Адлеиба иа-
нашьоуп «Агәымшәараз» амедал. 

Рудик Адлеиба ихы-иҧсы даме-
игӡеит Аҧсны ахақәиҭразы.Иҩыз-
цәеи иареи рхы зқәырҵаз Аиааи-
ра еицамкааит! Ихшара аҧеиҧш 
бзиа роуааит! Инагӡахааит Аҧсны 
Ахақәиҭра! 

Абраҟа иааҳгоит Рудик Адлеиба 
данҭаха ашьҭахь уи иҩыза Зураб 
Џьынџьал изикыз ажәеинраала 
ацыҧҵәаха. 

Амҩа иаша дықәын Рудик, 
Дабиҧазаҵәын иара. 

Аҧсны агәаҟра ианҭагыла, 
Абџьар шьҭыхны иа дазцеит. 
Ахәыҷқәа цәгьара рымбарцаз, 
Аҕа ихы иара дагеит.  

Ш. ТОРЧУА

А ҞӘА А Ҧ С Ш ӘА 
А Ҧ Ш Ә Ы М А З А Р Ц…

Агазеҭ  «Аҟәа-Сухум» – 25 шықәса

Аҧсны апериодикатә кьыҧхь 
аҟны атрадициа бзиақәа 
шьақәгылеижьҭеи акыр ҵуеит. 
Ҷыдала амилаҭтә кьыҧхь агана-
хьала ажурналистика, апублици-
стика аҿиара амҩа ианижьҭеи 
100-шықәса инареиҳауп.

Аҧсны Аџьынџьтәылатә еи-
башьраҿы ҳажәлар иргаз Аиа-
аира ашьҭахь ауаажәларратә 
ҧсҭазаара маҷ-маҷ ишьақәгы-
лон. Убас, 1998 ш. рзы Аҟәа ақа-
лақь Ахадара аиҳабыс иҟаз Гарри 
Аиба иаҧшьгарала иаҧҵахеит 
агазеҭ  «Сурсум» редакторсгьы 
днаҧхьан ажурналист Витали 
Шариа. Ақалақь Ахадареи Аиз-
ареи ргазеҭ аҭыжьра хацыркын, 
лассы аҧхьаҩцәагьы аиуит. Аха, 
хара имгакәа, 1999 ш. актиабр 
инаркны агазеҭ анапхгара инапы 
ианырҵеит Лев Хаикин (уа-
анӡагьы В.Шариа иҭижьуан даҽа 
газеҭк «Эхо Абхазии», аидбала-
ра дахьӡомызт). Аҧхьа мызкы 
знык иҭыҵуаз «Сухум», 1999 ш. 
нахыс аҧсышәалеи урысшәалеи 
аҭыжьра аҧшьган, насгьы 
ҩынтә аҭыҵра иалагеит. 
Абарҭ аиҭакрақәа раан Аҟәа 
ахадас аусура далагахьан 
Леонид Лолуа.

 Аҧсышәала агазеҭ 
аҭыжьра аҧшьгара ахатә ҭоурых 
амоуп. Усҟан Аҟәа ақалақь абыр-
гцәа рхеилак ахантәаҩыс иҟаз 
ашәҟәыҩҩы, адраматург, Аҧсны 
жәлар рартист Рушьни Џьопуа 
(1934-2016) ақалақь ахадара 
аилатәараҿы агазеҭ ҩ-бызшәак 
рыла  аҭыжьра шахәҭоу азҵаара 
ықәиргылеит. 

Еиуеиҧшым агәаанагарақәа 
цәырҵзаргьы, аӡбамҭа рыдыр-
кылеит, агазеҭ «Аҟәа – Сухум» 
ахьӡхеит, ҩ-бызшәак рыла мызкы 
ҩынтәгьы аҭыҵра иалагеит. Аха 
уаанӡа, ас еиҧш иҟаз аӡбамҭа 
ашьҭахь, аредактор Лев Хаикин 
аҧсышәала аҭыжьраҿы ивагы-
лашаз дишьҭалеит. Усҟан агазеҭ 
«Аҧсны» аредактор хадас аус 
зуаз еицырдыруаз ашәҟәыҩҩы, 
ажурналист Борис Ҭыжәба диҭа-
аит. Дзызнеиз изеиҭеиҳәеит, 
дагьиҳәеит инапаҵаҟа аус зуа, 
аҧышәа змоу ажурналистцәа 
руаӡәк идигаларц, аҧшьгамҭа 
ҿыц дахаҵгыларц. Сара усҟан 
агазеҭ «Аҧсны» аусзуҩцәа сре-
иуан. Аредактор уиҭахуп рҳәан, 
акабинет сахьыныҩналаз Лев 
Хаикин дтәан. Дара уаанӡа изле-
ицәажәахьаз ала, асас ишиаҳа-
уаз ҳредактор исабжьигеит ақа-
лақьтә газеҭ аҧсышәала аҭыҵра 
иалагараны ишыҟоу, ажурналист 
ишишьҭоу, аамҭала акәзаргьы, 
еидбалауа «Аҟәа-Сухум» адедак-
циаҿгьы аусура салагарц. Азны-
каз саалакҩакзаргьы, сақәдыр-
шаҳаҭит. Убри нахыс агазеҭ 

иааиҧмырҟьаӡакәа ҩ-бызшәак 
рыла аҭыҵра иалагеит. Агазеҭ 
ахатә ҷыдарақәа аман, уи иа-
ныҧшлар акәын аҧхьа иргыланы 
ақалақь ҧсҭазаара. Убри агана-
хьала уахәаҧшуазар, ҵабыргны, 
аинтерес аҵан.

Лев Хаикин агазеҭ атәы иб-
зианы идыруан, аҧышәа иман, 
аус ицура маншәалан. Ҳусеицу-
ра есааира амҽхак арҭбаауан, 
ицәырҵуан арубрика ҿыцқәа, 
атема ҿыцқәа. Иара ибзоура-
ла агазеҭ Аҧсны апериодикатә 
ҭыжьымҭақәа рыҩнуҵҟа ахатә 
ҭыҧ ааннакылеит. 

Аҧхьаҩцәа, аханатә еиҧш, 
гәахәарала ирыдыркылоит ақа-
лақь аҭоурыхи, аибашьра ашьҭахь 
аҧсҭазаара ҿыц ашьақәыргы-
лараҿы зџьабаа рацәаз ауааи 
уҳәа еиуеиҧшым ахырхарҭақәа 
рыла аҿиара амҩа аазырҧшуаз 
акьыҧхьымҭақәа. Урҭ рыҩнуҵҟа 
еснагь аҭыҧ ҷыда ааныркы-
лоит Аҧсадгьыл ахьчара зыҧ-
сы ахҭнызҵаз аҵеицәа ирызку 

акьыҧхьымҭақәа.
Ишнеи-шнеиуаз Лев Хаикин 

ихатәгәаҧхарала аредактор 
инапынҵақәа аанижьуеит, агазеҭ 
аредакторс дҟалеит ажурналист 
Мадонна Кәыҵниа. Уаанӡатәи 
аредактор агазеҭ аанмыжькәа 
журналистс аус иуан. Аханатә ага-
зеҭ илнахыз амҩа иацәхьамҵкәа, 
еихаҳауа иаауеит ажурналист-
цәа. Еиуеиҧшым ашықәсқәа раан 
аредакциаҿы аус руан: Валери 
Амаршьан, Руслан Ҭарба, Ирина 
Соломко, Алиса Гәажәба, Џьулетта 
Шьынқәба уҳәа. Иахьа аҭыжьымҭа 
амаҵ азыруеит: Елиа Ҵышәба, 
Елана Лашәриа, Татиана Оҭырба, 
Адгәыр Кәыҵниа уҳәа егьырҭгьы. 

Иазгәаҭатәуп Аҟәа Ахадара 
аиҳабыс Алиас Лабахәуа даныҟаз 
– 2010 ш. нахыс агазеҭ аҧштәы 
аманы аҭыҵра ишалагаз, 2014 ш. 
раахыс мызкы хынтә иҭыҵуеит.

Хымҧада, абас  ишьақәгы-
лоит аҭоурых. Иахьа ҳтәылаҿы 
иааиҧмырҟьаӡакәа иҭыҵуа ага-
зеҭқәа ируакуп «Аҟәа-Сухум». Уи 
ашьақәгылараҿы саргьы сџьабаа 
ахьалоу агәахәара снаҭоит. Гәык-ҧ-
сыкала ззанааҭ иазыҟоу агазеҭ 
аредактор Мадонна Кәыҵниа 
илыбзоуроу рацәоуп «Аҟәа Сухум» 
есааира аҧхьаҩцәа иахьрылаҵәо. 
Уи лжурналисттә ҧышәеи леиҿкаа-
ратә баҩхатәреи агазеҭ ианыҧшу-
еит, ауаҩы иус игәы аназҭоу, бзиа 
ианибо даҽакалагьы изыҟалом.

Мҩамш, агазеҭ «Аҟәа-Схум»!
В.АԤҲАЗОУ

СА Н – С Ы ԤСАД Г Ь Ы Л
Сентиабр 30 хақәиҭра мшуп. 

Абри аҽны ҳаибашьцәа Аҟәа 
ахы иақәиҭтәны Аиааира аби-
раҟ шәыршәыруа ишырхагылаз 
Егры ахықәанӡа инаӡеит, ира-
нарыжьызҭгьы урҭ Гыртәылагьы 
дыршьаҳаиҭуан, Қәҭешьгьы иа-
гәаладыршәон анкьатәи аҳҭынра 
аамҭа. Аха аԥҟарақәа еиламгакәа 
ҳаибашьцәа Аԥсны мрагыларатәи 
аҳәааҿы иаангылеит. Егри Ԥсо-
уи рыбжьара шықәсыки ҩымзи 
еилашуаз аибашьра ааиқәтәеит. 
Иҿыхуп ҳаԥсадгьыл аԥсы, зқьҩы-
ла иҭахаз аҵеицәа шәшьацқьа-
ла. Џьанаҭ гыларҭас ишәоуаа-
ит. Сыԥсы ахьынӡаҭоу шәыхьыӡ 
санықәлоит, сыԥсы ахьынӡаҭоу 
шәажәахә сҳәалоит, иашьҭа-
неиуа абиԥарақәа шәбаҟаҿы 
ишьҭарҵалоит ашәҭ шьыҵәрақәа. 
Ҳшәышықәса анҵәамҭа 

зырхыџхыџуа сдауаԥшьқәа, шә-
фырхаҵара наунагӡа иаҳнаҭалоит 
ахьӡ-аԥша, шәкәылӡтәы-баагәара-
ны шәакәыршоуп шәшьам хәыҷ. 
Адунеи аҿы уаҳа еиҿамгылароуп 
абасеиԥш мчылеи, хыԥхьаӡаралеи, 
еибашьыгалеи еиҟарам ажәларқәа. 
Аԥсуа еибашьра ҿырԥшыган иҟа-
лоит, аԥсуа иааира феноментә иа-
аираны иахцәажәалоит, ҳара иахьа 
уажәраанӡагьы, ахара ҳҭоурыхи, 
ҳаԥсадгьыли рҵага шәҟәны ирзыҟа-
лоит. Абас иҟоуп аԥсҭазаара. Ижәды-
руаз амдырқәа ауаҩы иԥси идгьыли 
еиҟәыҭхашьа шрымам. Уи иара иҳа-
уоуп, уи даласоуп, уи далаӡҩоуп, уи 
ада ԥсыхәа имаӡам. Баша иҳәоума 
– Сан – Сыԥсадгьыл.

Амчгьы абџьаргьы зегь ԥсыҽуп 
анцәа иҿаԥхьа. Анцәа дҳацуп ҳарҭ!

Лиолиа Тәанԥҳа
 (Аизга «Сышьҭа» аҟнытә)

Агазеҭ  адҵала иҩым астатиа ахә аредакциа иазшәаӡом.                                                          Агазеҭ  ахә – 20 мааҭ. 

Аигәныҩра аҳәаақәа

Асасцәа рхыҧхьаӡараҿы иҟан 
еиуеиҧшым арҿиаратә еилазаа-
рақәа рхаҭарнакцәа: Урыстәыла  
ашәҟәыҩҩцәа Реидгыла амаӡаныҟә-
гаҩ Павел  Крениов, ашәҟәыҩҩцәеи 
аҵарауааи Камиль  Зиганшин, Ну-
рислан Ибрагимов, Игор Елисеев, 
Ирина Леонова, Игор Савкин, Иван 
Званарев, Елена  Мушникова.

Афестиваль аҳәаақәа ирҭагӡаны 
аиҧыларақәа еиҿкаан Аҧснытәи 
аҳәынҭқарратә  университети, И.Гь.
Папасқьыр ихьӡ зху Аҧснытәи Ами-
лаҭтә библиотекеи рҟны.

Аҧснытәи Амилаҭтә библио-
тека аҟны имҩаҧгаз астол гьежь 
акәзар, даара азҿлымҳара бзиа 
аиуит. Уи иалахәын асасцәеи аҧсуа 
шәҟәыҩҩцәеи. Агәаанагарақәа реи-
быҳәара ашьҭахь иӡырган алитера-

туратә журнал. Литературные зна-
комства». Уи машәырны иҟамлаӡеит. 
Аҭыжьымҭа ахәҭак аҧсуа поетцәеи 
апрозаикцәеи рҩымҭақәа рыла 
еиқәыршәоуп, егьахьӡуп «Абхазская 
литературная тетрадь».

Ажурнал иагәылалеит апоетцәа: 
Мушьни Лашәриа, Геннади Ала-
миа, Вахтанг Аҧҳазоу, Владимир 
Занҭариа, Валери Касланӡиа, Ана-
толи Лагәлаа, Гәында Кәыҵниа, 
Гәында Сақаниа, Заира Ҭҳаиҵыкә, 
ашәҟәыҩҩы Даур Наҷҟьебиа аурыс-
шәахь еиҭагоу рҩымҭақәа, иара убас 
урысшәала иҩуа: Владимир Делба, 
Надежда Венедиктова, Георги Зиль-
фов, Леила  Пачулиа, Руслан Ҭарба, 
Денис Чачхалиа, Витали Шариа, 
Ибрагим Ҷкадуа, Ричард Ҷкадуа, Ли-
лиана Иаковлева рырҿиамҭақәа.

Аҭыжьымҭа аӡыргараан иа-
лацәажәан уи  аиқәыршәашьа 
шымҩаҧысуаз, насгьы авторцәа  
рыцҧхьаӡа рнапаҿы ирыҭан.

«Ашәҟәыҩҩцәа руснагӡатәқәа 
ируакуп акультурақәа реигәныҩра 
алыршара. Сара 15 шықәса ҵуе-
ит ажурнал напхгара асҭоижьҭеи. 
Ҳара еснагь ҳҽазаҳшәоит алитера-
тура аҳәаақәа рырҭбаара», – лҳәе-
ит Л.Звонарева. Абри ахшыҩҵак  
иацҵауа иазгәалҭеит аимадарақәа 
рырҿиара  ишазааҧсало.

Ҵабыргны,  акультурақәа ре-
иҿкаара еснагь   хәарҭара алоуп. 
Абри ус шакәу дырҵабыргит афе-
стиваль акәша-мыкәша имҩаҧы-
сыз аиҧыларақәа.

Асасцәа рҧыларақәа еиҿка-
ан: агазеҭ «Республика Абха-
зия» аредакциаҿы, Очамчыреи 
Гәылрыҧшьи рбиблиотекақәа 
рҟны, Аҟәа, «Дом Москвы» аҟны 
акәзар, иаартын  Наталиа  Бажено-
ва лусумҭақәа рцәыргақәҵа.

В.Ацанба

«Риҵа арифмақәа»

Сынтәа афестиваль амҽхак 
аҽарҭбааит, Ҟабарда-Балкартәы-
лантә еиҧш, Аҧсныҟа иааит Ады-
гатәылеи Черқьестәылеи рҟнытә 
арҿиаҩцәа, ажурналистцәа. Ҳәа-
рада, хықәкыс иамоу ҳашьцәа 
адыга жәларқәеи Аҧсни реима-
дарала адоуҳатә культура арҿиа-
реи алитературақәа реигәныҩреи, 
реизааигәатәреи роуп. Убри 
шьақәнарҕәҕәоит афестиваль еса-
аира аҳәаақәа аҽахьарҭбаауа.

Раҧхьатәи амш аан аҧшәмацәа 
рыцны асасцәа ыҟан Д.И. Гәлиа 
имемориалтә музеи аҟны. Араҟа 
урҭ ирзеиҭаҳәан аҧсуа литература 
ашьаҭаркҩы иҧсҭазаареи ирҿи-
аратә мҩеи. Уи нахыс Аҟәа аҭыҧ 
ҧшӡарақәа ирҭааит.

Аҽны С.И.Ҷанба ихьӡ зху Аҧсуа 
ҳәынҭқарратә драматә театр афое 
аҟны иаартын афестиваль «Риҵа 
арифмақәа».

Аиқәшәарахь инеит аҧсуа поет-
цәа, аҵарауаа, акультуреи аҟаза-
реи  русзуҩцәа, аҿар, астудентцәа. 
Аусмҩаҧгатә аартуа Зарина Ҟа-
ныҟәа дазааҭгылеит «Риҵа ариф-
мақәа» знысхьоу амҩа, аҧхьаҟагьы 
ишацҵахо еиуеиҧшым аусмҩаҧ-
гатәқәа рыла.

Аиҧылара мҩаҧыргон Зарина 
Ҟаныҟәаи апоет Дмитри Габалиеи.

Сынтәатәи афестиваль аҟабарда 
поет, аҵарауаҩ, еицырдыруа ауа-
ажәларратә усзуҩы Заур Налоев 

диижьҭеи 95 ш. аҵра иазкын.
Аҧсуа-адыга литературатә еима-

дарақәа ирзааҭгылауа, насгьы Заур 
Налоев ҳаешьаратә жәларқәа 
ацҳа рыбжьаҵараҿы илагала ду 
азгәарҭеит: апоетцәа Геннади Ала-
миа, Владимир Занҭариа, Аҧсны 
ашәҟәыҩҩцәа Реидгыла ахан-
тәаҩы Вахтанг Аҧҳазоу, Аҧсны 
асахьаҭыхцәа Реидгыла ахантәаҩы 
Витали Џьениа уҳәа егьырҭгьы.

Адыга, ачерқьес, аҟабарда 
поетцәа рыҧхьеит рхатәы жәе-
инраалақәа.

Аҧсуа-адыга фестиваль «Риҵа 
арифмақәа» адипломқәа ра-
нашьан Аҧсны ашәҟәыҩҩцәа 

Реидгыла иалоу апоет ҿа Абзагә 
Аҟалҕьба (уи днаҧхьахоит Наль-
чик имҩаҧысраны иҟоу апоезиа 
афестиваль ахь), иара убас апроза-
ик ҿа Шьазина Бганба.

Аиқәшәара иалахәыз Аҧсны 
атәылахьчара аминистрс иҟаз 
Сулҭан Сосналиев иҧшәмаҧҳәыс  
Лиубов Сосналиева (аханатә 
дырҕьажәҩаны Зарина Ҟаныҟәа 
илывагылоу) лықәгылараан иаз-
гәалҭеит: «ас еиҧш иҟоу аиҧыла-
рақәа акырӡа рыҵаркуеит, избан-
зар хықәкыс ирымоу аешьаратә 
жәларқәа реизааигәатәра ауп».

Ахәылҧаз дырҧшӡеит 
аҭыҧҳацәа рансамбль «Гәын-
да» иалоу артистцәа инарыгӡоз 
ашәақәа рыла.

 Адырҩаҽны, сентиабр 17 рзы 
афестиваль иацҵан аӡиа Риҵа. 
Араҟа еиҳагьы азҿлымҳара 
бзиа аманы имҩаҧысит. Ашьха 
аҧсабара иҭалаҳау аӡиа Риҵа  
ихыхәхәала инеиуаз анышь 
иақәтәаны иахьылеиҩеиуаз аҳа-
уа зҩыда ирнаҭоз агәацҧыҳәара 
рзацын поетцәа. Иџьашьахәыз 
дунеик иаҭааз  апоетцәа: Вла-
димир Занҭариа, Гунда Сақаниа, 
Дмитрии Габалиа реиҧш, рхатәы 
жәеинраалақәа ирыҧхьеит ады-
га, ачерқьес, аҟабарда поетцәа. 
Аҧсуа дгьыл иқәыҩуан аҧсшәеи, 
адыгеи, ачерқьеси, аҟабардеи 
бызшәақәа. Ҵабыргны, абас еиҧш 
иҟоу аусмҩаҧгатәқәа аешьаратә 
жәларқәа реидгылара дырҕәҕәо-
ит, анархагьы рымазаауеит.

Абасала ихыркәшан аҧсуа-ады-
га фестиваль «Риҵа арифмақәа».

В.АЖӘАНБА

Аҧсны имҩаҧысуан «Аурыс культура амшқәа». Аусмҩаҧгатәқәа 
еиҿкаан Аҧсны акультура аминистрра ахаҵгыларала.

Афестиваль еиднакылеит  апоетцәа, апрозаикцәа, ажурналист-
цәа, асахьаҭыхҩцәа, акультура  аусзуҩцәа. Урыстәылантәи иааз 
арҿиаҩцәа ргәыҧ напхгара алҭон Москватәи ажурнал «Литера-
турные знакомства» аредактор хада  Лола Звонарева.

Атәанчахәытә фонд – 
Аиааира аламҭалаз

Аҧсны Аџьынџьтәылатә 
еибашьра Аиааира амш 30 
шықәса ахыҵра аламҭалаз, 
аибашьраҿ иҭахаз рҭаацәа-
рақәа Атәанчахәытә фонд 
амчала ирызшәахоит знык-
тәи аҧаратә ҳамҭа 20 нызқь 
мааҭ.

Ҳара ҳиҿцәажәеит афонд 
анапхгаҩы Денис Гәлариа. 
Иара иазгәеиҭеит: ари аҧара 
хаҭала атәанчахәытә фонд 
аҟнытә ишоужьу. Иҭахаз 
рҭаацәарақәа анаҳҳәо, уахь 
иаҵанакуеит, иҭахаз иан, иаб, 
иҧшәма ҧҳәыс, ихәыҷқәа – 
18 шықәса ирҭымсыц,насгьы 
аҩнаҭаҿы дыҟазар ахымхәа, 
ачымазаҩ. Аиашьа, аиаҳәшьа 
уахь иаҵанакӡом.

Уи роуеит 4 категориак: 1. 
Иҭахаз рҭаацәа, атәанчахәы 
зауа. 2. Зхатәгәаҧхарала 
иааны иҳацеибашьуаз, иҭа-
хаз рҭаацәа. 3. 1993 шықә-
са октиабр инаркны декабр 
1994 шықәса рзынӡа иҭахаз 
рҭаацәа. 4. Аинвалидра змоу 

иҭахаз рҭаацәа. Денис Гәла-
риа иҳәеит иара убас дара 
рыбзоурала, ианвар мза 
2024 шықәса нахыс ртәан-
чахәқәа шышьҭыҵуа 2000 
мааҭ рыла 11 категориа 
ирыҵаркуа атәанчаҩцәа. Урҭ 
рхыҧхьаӡара наӡоит 5 174-
ҩык рҿынӡа.

Уажәазы Аиааира 30 шықә-
са ахыҵразы аҧара ззыр-
шәо рхыҧхьаӡара 1150-ҩык 
ыҟоуп. Иааидкыланы зегьы 
иартәоит 23 миллион мааҭ. 

– Сара сзы ихадоуп аҳәа-
ра,апроблема алацәажәара 
инаҷыданы аус анагӡара ҳәа 
азгәеиҭеит афонд анапхгаҩы 
Денис Гәлариа ҳаиҿцәажәа-
ра хыркәшо. «Иҵабыргны, 
ирацәаҩуп атәанчахәы зыб-
зазашьа ахьыҧшу ҳуааҧ-
сыра. Маҷк иадамхаргьы уи 
аиҕьтәра алыршахар иҳақуп 
ҳәа иазаҳаҧхьаӡоит», – 
иҳәеит уи.

Наира СА Б Е К И А

Атуризм арҿиара 
иазкны

Аԥсныпресс. Атуризм ами-
нистр Ҭеимураз Хышба Ҟа-
захсҭан имҩаԥысыз I Жәлар-
бжьаратәи атуристтә форум 
«Иҭышәынтәалам адунеи 
аҿы иҭышәынтәалоу атуризм 
аҿиара», иара убас атуропе-
раторцәа жәларбжьаратәи 
рконгресс  «Жәларбжьаратәи 
атуристтә џьармыкьа ҳа-
амҭазтәи аҭагылазаашьақәа 
рҿы атрансформациа, аҿи-
ареи апартниорреи рпер-

спективақәа» ҳәа ажәахә ҟа-
иҵеит. Уи, Аԥсни, Ҟазахсҭани, 
егьырҭ атәылақәеи атуризм 
аусхк ала русеицура алыр-
шахап ҳәа агәыӷра шыҟоу аз-
гәеиҭеит.  Атуризм аминистр 
ҷыдала иазгәеиҭеит иахьатәи 
амш азы Аԥсни Белоруссиеи 
аусеицура шрыбжьоу, атәы-
лақәа рыбжьара баџьдатәи 
ахәаахәҭреи авизадатә ре-
жими шышьақәгылоу.   Ако-
видшьҭахьтәи  2021  шықә-

са иалагӡаны ареспублика 
иаҭааз рхыԥхьаӡара 1,5 мил-
лионҩык рҟынӡа инаӡоит.   

«Ҳара Ҟазахсҭани егьырҭ 
атәылақәеи аус рыцура 
алыршахап ҳәа агәыӷра ҳа-
моуп. Аҳәаа ахысра агана-
хьала апроблема ҳамаӡам, 
ҳара ҳҿы ишәарҭаӡам. 
Ҳшәарҭадара Урыстәыла, 
иахьчоит, аҳәынҭқарра ду 
иаҳнаҭо адгыларазы иҭабуп 
ҳәа ҳҳәоит» – иҳәеит.

 «Аԥсны – ари даара 
ижәытәӡоу тәылоуп, Аԥсны 
Аҳәынҭқарра 1200 шықәса 
иреиҳаны иахыҵуеит. Аԥс-
ны  -аԥсуаа ртәыла ауп, гәҭа-
кы бзиала иаҳҭаауа зегьы 
гәахәарыла ҳарԥылоит. Аду-
неи аҿы зегьы раасҭа аҳаԥқәа 
ахьыҟоу тәылоуп. Зегь реиҳа 
аӡыржәтә ала еиқәыршәоу 
хә-тәылак рхыԥхьаӡараҿы 
иҟоуп», - ҳәа иҳәеит Ҭеиму-
раз Хышба иқәгылараҿы.

Аҧсны Акультура аминистрра ахаҵгыларала сентиабр 16-
17 рзы Аҧсны имҩаҧысит аҧсуа-адыга фестиваль «Риҵа ариф-
мақәа». Афестиваль хацыркын 2018 шықәса рзы. Уи шьҭа тради-
цианы ишьақәгылеит. Аханатә аҧшьгаҩыс дамоуп аҟабарда поет, 
адраматург, ажурналист, ауаажәларратә усзуҩы Зарина Ҟаныҟәа.


